
¥ИКМАТЛАРДА 
ЯШАСАК...

Кексалар учун туризм ойлиги

ҲАР ЛАҲЗА ХОТИРЖАМЛИК ВА 
ҚУТ-БАРАКА ОЛИБ КЕЛАДИ

Хўш, аслида, сув спорти қачон пайдо бўл-
ган? Унинг тарихи қандай? Бу спорт тури Ўз-
бекистонга қайси даврда кириб келди? Соҳага 
қаратилаётган эътибор ҳамда эришилаётган 
натижалар қандай? 

Сув спорти юртимизда 
қачон пайдо бўлган?

Эрамиздан аввалги IV минг йилликка 
тегишли бўлган, крол ва брасс усулларига 
ўхшаш тарзда сузаётган одамлар тасвири 
акс этган археологик топилмалар бугунги 
кунгача сақланиб қолган. Масалан, қадимги 
юнонлар сузишга катта эътибор берганини 
Платоннинг қуйидаги машҳур сўзлари ҳам 
тасдиқлайди: “Донишмандликнинг акси ҳи-
собланган — сузиш ва ўқишни билмайдиган 
кишиларга масъулиятли вазифани ишониб 
топшириш мумкинми?” Афинада сузишни 
билмаган одамлар нуқсонли ҳисобланган.

Юртимизда уч авлод вакиллари — бобо-буви, ота-она ва набиралар жамулжам 
бўлиб яшайдиган оилалар кўп. Бундай хонадонларда ҳар кун ёзиладиган 

дастурхон атрофида табаррук нуронийларимиз доимо давра тўрида қўр тўкиб 
ўтиради. Дастурхонга неъматлар тортилгач, оила аъзолари ёши улуғлар таомга 
қўл узатишини кутиб туради. Кўпни кўрган, ҳаётнинг аччиқ-чучугини татиган 

кайвониларимиз, аввало, шу неъматларга етказганига шукр қилади. 

СУРХОН ВО²АСИГА УЧИНЧИ ТАШРИФ

КªП ¯ИРРАЛИ ²АМКОРЛИКНИ 
КЕНГАЙТИРИШ РЕЖАЛАРИ 

МУ²ОКАМА ¯ИЛИНДИ

Президентимиз 16-17 ноябрь 
кунлари ҳудудлар иқтисодиёти, 
муҳим ижтимоий дастурлар 
ижроси билан танишиш мақсадида 
Сурхондарё вилоятида бўлди. 
Эътиборли жиҳати, бу давлатимиз 
раҳбарининг жорий йилнинг 
ўзида жанубий вилоятга учинчи 
ташрифи ҳисобланади. Шу ўринда 
ҳақли савол туғилади: бир йилда 
воҳага уч бор ташрифнинг боиси 
муаммолар кўлами билан боғлиқми 
ёки ўзгаришлар шиддати билан? 

Муносабат

БУ МУАММОЛАР КЎЛАМИГА БОҒЛИҚМИ 
ЁХУД ЎЗГАРИШЛАР ШИДДАТИ БИЛАН?

Сўнгги йилларда сув спорти ҳам оммавий спорт турлари 
сирасига кириб бормоқда. Жумладан, XIX ёзги Осиё ўйинларида 
байдарка, академик ва каноэда эшкак эшиш каби йўналишлар 
бўйича ўзбекистонлик спортчилар қайд этган юқори натижалар 
умумий кўрсаткичларга катта ҳисса бўлиб қўшилди. 

Ўзбекистон билан Жанубий Корея ўр-
тасидаги дўстлик ва алоҳида стратегик 
шериклик муносабатларини янада ривож-
лантириш ҳамда кўп қиррали ҳамкорлик-
ни кенгайтиришнинг долзарб масалалари 
кўриб чиқилди.

Икки мамлакат етакчиларининг жорий 
йил сентябрь ойида Нью-Йорк шаҳрида 
БМТ Бош ассамблеяси йиғилиши дои-
расида ўтган учрашувида эришилган ке-
лишувларни амалга оширишга алоҳида 
 эътибор қаратилди.

Турли ҳамкорлик форматларида 
фаол мулоқот ва алмашинувларни да-
вом эттириш муҳимлиги қайд этилди.

Етакчи компанияларнинг кооперация 
лойиҳаларини жадаллаштириш ҳамда 
Жанубий Кореянинг банк-молия инсти-
тутлари билан янги шериклик дастурини 
шакллантиришдан манфаатдорлик бил-
дирилди.

Қўшма Ҳукуматлараро қўмитанинг нав-
батдаги йиғилишини жорий йил охиригача 
ўтказишга келишиб олинди.

Ўзбекистон Республикаси ва Корея 
Республикаси Президентлари бўлажак 
олий даражадаги тадбирлар режасини 
ҳам кўриб чиқдилар.

ЎзА 

21 ноябрь куни Ўзбекистон Республикаси Президенти 
Шавкат Мирзиёевнинг Корея Республикаси Президенти 

Юн Сок Ёль билан телефон орқали мулоқоти бўлиб ўтди.

УЛКАН НАТИЖАЛАР САРИ
сув спорти

Ҳудудлардаги иқтисодий ўсиш, озиқ-ов-
қат хавфсизлиги, иш ўринлари ва инвести-
ция оқими, аввало, ерга боғлиқ. Охирги уч 
йилда рақамлаштириш ҳисобига 40 мил-
лион гектар ёки жами ерларнинг 90 фоизи 
кадастрда давлат рўйхатидан ўтказилган.

Шу билан бирга, 44 миллион 800 минг 
гектар ер майдони, 8 миллион 300 мингта 
бино ва иншоотнинг мулк сифатидаги бозор 
баҳоси ҳисобланмаган. Ҳозирда мавжуд 
бино ва иншоотларнинг шартли кадастр 
қиймати 70 миллиард долларни ташкил қи-
лади. Аслида, уларнинг ҳақиқий бозор ба-
ҳоси бундан камида 4-5 баробар кўп. Бунга 
ернинг бозор қиймати ҳам қўшилса, катта 
“иқтисодий актив” бўлади.

Соҳада замонавий аэрофотокамера ва 
дронлар қўлланаётгани натижасида кўп 
захиралар аниқланмоқда. Масалан, Қар-
ши туманида экин ерлари 45 минг гектар 
деб кўрсатиб келинаётган бўлса-да, ҳисо-
ботда яйлов бўлиб турган 5 минг 100 гек-
тар майдон ҳам аслида суғориладиган ер 
эканлиги аниқланди. Бу бюджетга қанча 
тушум, қанча иш ўрни ва даромад йўқотил-
япти, дегани.

Умуман олганда, қишлоқ хўжалигида 
286 минг гектар ернинг ҳуқуқ белгиловчи 
ҳужжатлари тўлиқ эмас. Доимий фойда-
ланиш учун ажратилган 460 минг гектар 
ернинг ҳуқуқий мақоми аниқ эмас. 159 минг 
гектар ернинг ҳужжатдаги ва амалдаги май-
дони бир-биридан фарқ қилади.

Оқибатда, жами 900 минг гектардан зиёд 
қишлоқ хўжалиги ерлари кадастр рўйхати-
дан ўтмасдан турибди. Кадастри йўқлиги 
сабабли уларни такрорий экинлар учун 
расман иккиламчи ижарага бериш имко-
ни бўлмаяпти. Булар туфайли камида 300 
минг иш ўрни, такрорий экиндан олинаёт-
ган маҳсулот ҳамда норасмий ижаранинг 
ҳисоби юритилмаяпти.

Шу боис, бундай ерлар самарадорлиги-
ни ўрганиш вазифаси қўйилди. Агар деҳқон 
ва фермерлар ердан унумли фойдаланаёт-
ган бўлса, улар билан ижара шартномаси 
тузилади ва кадастр рўйхатига олинади. 
Аксинча, оқилона ишлатилмаётган ерлар 
ҳокимлик захирасига қайтарилади.

Мутасадди вазирликларга ушбу тизимни 
амалиётга жорий қилиш, келгуси йил аэро-
суратга олиш ва қишлоқ хўжалиги ерлари 
кадастрини тўлиқ якунлаш бўйича топши-
риқлар берилди.

Давлатимиз раҳбари ўтган ҳафтада 
Сурхондарёга ташрифи чоғида экспортбоп 
сабзавотлар экиш имкониятларини айтган 
эди. Ҳудудларда буни истовчи юртдошла-
римиз кўп.

Шу боис, ҳар бир туманда экспортбоп 
сабзавот экса бўладиган камида 100 гектар-
дан бўш ерлар ажратилиши белгиланди. Бу 
бўйича тақдимотлар ўтказилади, маҳсулот 
етиштирувчилар “фермерлар мактаби”да 
ўқитилади. Ҳосилдор уруғлар кафолатли 
етказиб берилади. Экин ери “ишнинг кўзи-
ни биладиган”, экспорт кўникмаларига эга 
инсонларга аукцион орқали ижара ҳуқуқи 
билан сотилади.

Йиғилишда ер ҳисобини тўғри юритиш 
масаласига эътибор қаратилди.

Бугунги кунда 817 минг гектар ер аҳоли 
яшаш жойи ва саноат ҳудудига айланиб 
кетган, аммо ҳисоботларда қишлоқ хўжа-

лиги ерлари тоифасида турибди. Кадастр 
агентлиги ва ҳокимликларга бу ноаниқлик-
ларни ҳал қилиш, амалдаги “ер баланси”ни 
ҳисоботда тўғри акс эттириш бўйича кўр-
сатмалар берилди.

Сув хўжалигида ҳам ҳужжати йўқ кўп 
ерлар бор. Улардан қўшимча иқтисодий са-
мара олишнинг йўли — тўлиқ кадастрдан 
ўтказиш. Бир сўз билан айтганда, бу — иш 
ўрни учун ҳам, озиқ-овқат учун ҳам қўшим-
ча захира.

Шу боис, канал ва коллекторлар, табиий 
кўл ва дарёлар олдидаги ерларни ҳужжат-
лаштириб, аҳолига экспортбоп экинлар 
учун бериш вазифаси қўйилди.

Йўл хўжалигида муайян ички йўллар ва 
унга туташ ерларда ҳужжат йўқ. Масалан, 
Қорақалпоғистон ва Хоразмда ички йўллар 
чегарасини белгилаш вақтида аукционга 
чиқарса бўладиган 2 минг 700 дан зиёд бўш 
ер участкаси аниқланган. Шу боис, келгуси 
йил “Ташаббусли бюджет” ва “Менинг йў-
лим” лойиҳалари доирасида ички йўллар-
нинг кадастр ҳужжатини тайёрлаш ҳам на-
зарда тутилади.

Йиғилишда ерлардан самарали фой-
даланиш масаласи атрофлича таҳлил 
қилинди.

Қанчалик қийин бўлмасин, охирги беш 
йилда қишлоқ хўжалигидан 42,5 минг гек-
тарни қисқартириб, аҳоли пунктлари ва 
саноат ерлари тоифасига ўтказилди. Лекин 
вилоят, туман ва шаҳар ҳокимлари улардан 
самарали фойдалана олмаяпти. Хусусан, 
100 та туманда тоифаси ўзгарган 17,5 минг 
гектар ер на тадбиркорга берилган, на аук-
ционга чиқарилган. Саноат зоналарида ҳам 
бўш ерлар бор. Оқибатда миллиардлаб сўм 
бюджет тушуми йўқотилган.

Ҳокимларга бу борадаги ишларни жа-
даллаштириш бўйича қатъий кўрсатмалар 
берилди.

Кадастр соҳаси учун кадрлар тайёрлаш, 
уларнинг малакасини ошириш ҳам муҳим 
вазифалардан. Бугунги кунда бу борадаги 
ўқитиш сифати талаб даражасида эмас. 
Айрим факультет ва кафедралар номига 
очилган, ўқув дастурлари замондан орқада 
қолган.

Шу боис, уларда замонавий лаборато-
риялар ташкил қилиш, янги ўқув адабиёт-
лари ва хориждан малакали мутахассис-
лар олиб келиш зарурлиги таъкидланди.

Йиғилиш якунида вазирлик, ҳокимлик ва 
идоралардаги ижро интизоми ҳолатига тўх-
талиб ўтилди.

— Янги Ўзбекистонни барпо этиш йўли-
да жуда катта ислоҳотларни амалга ошир-
япмиз. Ҳеч бир соҳа эътибордан четда қо-
лаётгани йўқ. Лекин ислоҳотлар “қоғозда” 
қолиб кетмаслиги керак. Вазирлик ва тар-
моқ раҳбарлари, ҳокимлар жойларда улар-
нинг ижросини сўзсиз таъминлаши шарт, — 
деди Президент.

Айрим раҳбарлар рақам ортидан қувиб, 
сифат, самарадорлик ва талабчанликни 
сусайтиргани кўрсатиб ўтилди. Ижро ин-
тизомини таъминлаш, барча дастур, “йўл 
харитаси” ва лойиҳаларни ўз муддатида 
бажариш лозимлиги қатъий таъкидланди.

Йиғилишда муҳокама қилинган масала-
лар юзасидан мутасаддиларнинг ахбороти 
тингланди.

ЎзА

ЕР РЕСУРСЛАРИДАН САМАРАЛИ 
ФОЙДАЛАНИШ БªЙИЧА 

ВАЗИФАЛАР БЕЛГИЛАНДИ
Президент Шавкат Мирзиёев раислигида 21 ноябрь куни 

ер ресурсларидан оқилона фойдаланиш, ер ҳисобини 
юритиш ҳамда кадастр хизматларининг сифатини яхшилаш 
масалалари юзасидан видеоселектор йиғилиши ўтказилди.

Президент Шавкат Мирзиёев 21 ноябрь 
куни Тошкент метрополитенида хизматлар 
сифатини ошириш чора-тадбирлари бўйича 

тақдимот билан танишди.

МЕТРОПОЛИТЕНДА 
ХИЗМАТЛАР СИФАТИНИ 

ОШИРИШ БªЙИЧА ТАКЛИФЛАР 
ТА¯ДИМОТ ¯ИЛИНДИ

Сўнгги йилларда метро-
политен қамровини кенгай-
тириш мақсадида қўшимча  
32 километр йўл қурилди, 21 та 
янги станция ишга туширилди.  
15 та замонавий метро поезд-
лари олиб келинди. Янги йў-
налишлар пойтахтимизнинг 
Яшнобод, Миробод, Сергели, 
Янгиҳаёт ва Юнусобод туман-
ларидан ўтиб, аҳолининг кунда-
лик қатновига қулайлик яратди.

Бугунги кунда метрополи-
тендан фойдаланадиган йўлов-
чилар сони 5 баробар ошиб, 
кунлик қатнов 720 мингтага 
етди. Куннинг тиғиз пайтида 
поездлар келиш вақти аввалги 
5-7 дақиқадан 2 дақиқагача қис-
қарди.

Йиғилишда транспорт ва 
қурилиш соҳаси мутасаддила-
ри метрополитеннинг бугунги 
ҳолати ҳамда келгуси режалар 
юзасидан ахборот берди.

Давлатимиз раҳбари метро 
хизматлари сифатини ошириш, 
ҳаракат қулайлиги ва хавф-
сизлигини кучайтириш бўйича 
кўрсатмалар берди. Яна янги 
вагонлар олиб келиб, фойдала-
ниш муддати ўтганларини янги-
лаш, икки дақиқали интервални 
таъминлаш зарурлиги таъкид-
ланди.

Тошкент метрополитенини 
трансформация қилиб, даро-
мадини ошириш бўйича так-
лифлар кўриб чиқилди.

ЎзА

ТРАНСФОРМАЦИЯ ВА 
ХУСУСИЙЛАШТИРИШ

Нуқтаи назар 

БАНК ТИЗИМИНИ 
ИСЛОҲ ҚИЛИШНИНГ 

АСОСИЙ ТАЛАБИ

Бугун жаҳон иқтисодиётида кескин 
рақобат муҳити устувор. Жамият талаб 
ва эҳтиёжларидан келиб чиққан ҳолда 

иқтисодиётни молиялаштириш амалиёти ҳам 
кескин рақобатдан холи эмас. Бунда, шубҳасиз, 

банк тизимининг роли юқори. 

Тижорат банклари фао-
лияти бизнесга асослангани 
боис, улар самарадорлигини 
таъминлаш нафақат миллий, 
балки хорижий тижорат банк-
лари ҳамда ҳукуматларнинг 
ҳам доимий диққат маркази-
даги масалалардан биридир. 
Бунда эса ўз-ўзидан банк ти-
зимининг трансформацияси 
муҳим аҳамият касб этади.  

Жаҳон иқтисодиётидаги 
молиялашув ва рақамлашув 
шароитида Ўзбекистон мил-
лий банк тизими трансфор-
мацияси борасида сўнгги 
йилларда салмоқли ишлар 
амалга оширилди. 

Бу ҳақда Президентимиз 
раислигида шу йил 20 ноябрь 
куни банк тизимида трансфор-
мация ва хусусийлаштириш 

жараёнлари муҳокамаси бўйи-
ча ўтказилган йиғилишда ҳам 
алоҳида тўхталиб ўтилди. Жум-
ладан, соҳани ислоҳ қилиш бў-
йича амалга оширилган ишлар 
натижасида сўнгги уч йилда 
банклар капитали 1,8, йиллик 
кредит ажратиш ҳажми эса 2 
баробар кўпайди. 4 та банк илк 
бор “евробонд” чиқариб, хал-
қаро капитал бозорларидан 1 
миллиард доллар ресурс олиб 
келди. Ипотека-банкка страте-
гик хорижий инвестор жалб қи-
линди. 13 та янги хусусий банк 
ташкил этилди, Венгрия, Қозо-
ғистон ва Грузиянинг нуфузли 
банклари юртимизда фаолият 
бошлади. Онлайн банк хизмат-
лари ҳажми 2,7 баробар ошди.

Давлатимиз раҳбари раислигида 17 ноябрь 
куни Сурхондарё вилоятини ижтимоий-иқти-
содий ривожлантириш юзасидан ўтказилган 
йиғилишда ушбу саволга билвосита жавоблар 
берилди. 

Давоми 3-бетда

Бошланиши 1-бетда

Таҳлилларга кўра, 2010 йиллардан 
бошлаб молиявий технологияларга 
асосланган Fin-tech компаниялари жаҳон 
молия бозорида фаоллашди. 2018 йил-
га келиб, бундай компаниялар рақамли 
амалиётлар туфайли юқори самарадор-
ликка эга эканини намоён этиб, маълум 
бир молиявий амалиётлар бўйича тижо-
рат банклари билан рақобатлаша бош-
лади. Шундай бир шароитда тижорат 
банклари рақамли трансформацияси 
зарурати кун тартибига чиқди. Натижада 
тижорат банклари томонидан Fin-tech 
компанияларини қўшиб олиш ёки мо-
лиявий технологияларга асосланган ра-
қамли банк маҳсулотларини жорий этиш 
кескин ривожланди. Ушбу жараёнда гло-
бал пандемия шароитида банк хизмат-
ларини кўрсатиш зарурати ҳам ижобий 
таъсир этди. 

Хориж анъанавий банкларининг 
юқори суръатда рақамли банклар-
га трансформациялашуви шароитида 
мамлакатимиздаги тижорат банклари 

Жумладан, “Халқимиз яхши ҳаёт ке-
чирсин, оғири енгил бўлсин, деб Сурхон-
дарёга шу йилнинг ўзида учинчи марота-
ба жуда катта ниятлар ва аниқ режалар 
билан келдим”, — деди Президентимиз. 
Вилоят жуда катта иқтисодий салоҳият, 
ер ости ва ер усти бойликлари, мард, 
меҳнаткаш халқига эга эканига алоҳида 
эътибор қаратилиб, афсуски, ҳозирча бу 
салоҳиятнинг ярмидан ҳам фойдаланил-
маётгани, шунинг учун ҳам ҳудудда за-
рур шароитлар яратиб, иш ўрни, инвес-
тиция, экспорт ва тушумни карра-карра 
ошириш лозимлиги таъкидланди.

Шу боис, келгуси йили 1,5 миллиард 
доллар миқдорида инвестиция олиб ке-
линиб, саноат йўналишида 12 триллион 
сўмлик маҳсулот ишлаб чиқаришга 
эришилади. Экспорт 500 миллион дол-
ларга етказилиб, 100 миллион доллар-
лик импорт қисқартирилади, асосийси,  
400 минг аҳоли бандлигини таъминлаш 
чоралари кўрилади.

Вилоятга инвестиция жалб қилиш ва 
саноатни ривожлантириш учун асослар 
етарли. Бу, биринчи навбатда, воҳада-
ги мавжуд конларни ишга солиш билан 
боғлиқ. Хусусан, Сариосиёда қўрғошин, 
рух, олтин ва оқ мармар, Бойсун ва 
 Сариосиёда кўмир, Шерободда калий 
ўғити захираларини ўзлаштириш янги 
қувватлар барпо этилиши, минглаб иш 
ўринларини ташкил қилиш орқали ви-
лоят ривожида янги имкониятлар яра-
тади. Президентимиз йиғилишда айни 
масалалар юзасидан мутасаддиларга 
тегишли топшириқлар берди. Тоғли ҳу-
дудларда геология-қидирув ишларини 
кенгайтириш вазифаси қўйилди.

Умуман олганда, давлатимиз раҳбари 
ташриф доирасида вилоят аҳолиси учун 
муносиб иш ва турмуш шароити яратиш, 
иқтисодиёт ривожини янги босқичга олиб 
чиқиш борасида амалга оширилаётган 

Нуқтаи назар 

трансформацияси глобал рақобатга ки-
ришишда муҳимдир. Бунда хусусий банк-
лар трансформацияси, асосан, рақамли 
трансформацияга йўналтирилса, давлат 
иштирокидаги тижорат банклари транс-
формацияси иккита йўналишда ташкил 
этилади. Булар, биринчиси, банк актив-
ларида хусусий банкларнинг улушини 
кескин оширишга эришиш, иккинчиси, 
рақамли трансформация амалиётидир. 

Айни йўналишларда, юқорида қайд 
этилганидек, тизимли ишлар олиб бо-
рилмоқда. Банк тизимида хусусий сектор 
улушини оширишга қаратилган амалий 
ишлар давлат улушига эга тижорат банк-
ларида трансформация жараёнларини 
якунлаб, 2026 йил якунига қадар банк 
активларида хусусий сектор улушини 
60 фоизгача етказиш бўйича тараққиёт 
стратегиясида белгиланган алоҳида 
мақсад ижроси томон интилишни ўзида 
намоён қилади. Шунингдек, онлайн банк 
хизматлари ҳажмининг 2,7 баробар ош-
гани банк тизими рақамли трансформа-
циясидаги дастлабки натижалардир. 

Шунга қарамасдан, бу жараёнда 
 эътибор қаратилиши ва амалга оши-
рилиши лозим бўлган жиҳатлар ҳа-
мон мавжуд. Қолаверса,  “Ўзбекистон 
— 2030” стратегиясида белгиланган 
банкларни хусусийлаштириш ва давлат 
ихтиёрида 3-4 та банкни сақлаб қолиш, 
банк бозорига камида 4 та йирик нуфуз-
ли чет эл банкларини жалб қилиш, банк-
ларга халқаро тан олинган минимал 
стандарт ва талабларни жорий этиш 
орқали меъёрлар ва назорат базалари-
ни такомиллаштириш каби вазифалар 
ижросини таъминлашда банк тизими 
трансформациясини жадаллаштириш 
муҳим аҳамият касб этиши шубҳасиз.

Республикамизда 2023 йил 1 сентябрь 
ҳолатига кўра, умумий банк активларида 
давлат иштирокидаги банклар улуши 69 
фоизни ташкил қилмоқда. Тижорат банк-
лари капиталида эса 67 фоизи давлат 
улушидир. Давлат иштирокидаги банк-
лар фақатгина 35 фоиз кредит депозит-
лар билан таъминланган, қолган 65 фоиз 
кредитлар эса давлат ресурслари ҳисо-
бидан амалга оширилган. Мана шундай 
шароитда хусусий банклар рентабеллиги 

давлат иштирокидаги банклар рентабел-
лигига нисбатан 3,5-4 баробар юқори.

2023 йилнинг 9 ойи якунларига кўра, 
тижорат банклари 8,2 триллион сўм соф 
фойдага эришган. Бунда эътиборни тор-
тадиган жиҳат шундаки, айнан 8 та ху-
сусий тижорат банки энг юқори фойдага 
эришган 10 та тижорат банки рўйхати-
дан жой олган. Хусусан, “Капиталбанк” 
1 триллион 129 миллиард сўмлик соф 

фойдага эришган бўлса, “Ҳамкорбанк” 
915,2 миллиард, “Трастбанк” 595,5 мил-
лиард сўмлик соф фойда билан даст-
лабки тўққиз ойни якунлаган. Улардан 
фақатгина “Ўзмиллийбанк” фойдаси 
юқори бўлиб, 1 триллион 244 миллиард 
сўмлик фойдага эришган. Ваҳоланки, ху-
сусий банклар капитали миқдори давлат 
иштирокидаги банклар капиталига нис-
батан кескин паст. Буни алоҳида таъкид-
лаб ўтиш лозим.  

Мазкур рақамнинг ўзиёқ давлат 
иштирокидаги банклар фаолияти са-
мараси пастлиги ва банк тизимида 
хусусий сектор самарадорлиги юқо-
ри эканини тасдиқлайди. Ва ўз-ўзи-
дан тижорат банклари капиталидаги 
давлат улушини хусусийлаштириш 
заруратининг нақадар долзарблигини 
кўрсатади.

Йиғилишда давлат улушига эга ти-
жорат банкларини хусусийлаштиришга 

тайёрлаш, уларнинг қимматли қоғозла-
рини IPOга чиқариш борасида ҳам так-
лифлар билдирилди. Бу борада халқа-
ро молия институтлари аллақачон жалб 
қилинган. Банк акцияларини IPOга чи-
қариш орқали аҳолини инвестор, яъни 
акциядорга айлантириш, пировардида 
эса юртдошларимизнинг акциялар во-
ситасида даромадга эга бўлишини таъ-
минлаш истиқболда уларнинг турмуш 

фаровонлиги юксалишига ҳам хизмат 
қилади. Бундай эзгу мақсадга эришиш 
учун банклар инвестицион жозибадор-
лигини оширишга алоҳида эътибор қа-
ратиши лозим. 

Шуни алоҳида қайд этиш керакки, 
давлат иштирокидаги банклар акция-
лари “Тошкент” республика фонд бир-
жасида номинал қийматдан ҳам паст 
даражада сотилаётган бир вақтда ху-
сусий банклар акциялари ўз номинал 
қийматидан бир неча баробар юқори 
сотилмоқда. Давлат иштирокидаги 
банклар акциялари инвестицион жо-
зибадорлигини таъминлаш, аҳоли ва 
инвесторлар қизиқишини ошириш мақ-
садида, биринчи навбатда,  қонунчи-
лигимизда белгиланганидек, соф фой-
данинг камида 50 фоизини дивидендга 
йўналтириш асосида аҳолининг акция-
ларга қизиқишини ошириб бориш му-
ҳим. Шунингдек, хусусий банклар томо-

нидан қўлланаётган чораклик ёки ярим 
йиллик дивидендлар тўлаш амалиё-
тини давлат иштирокидаги банкларда 
ҳам қўллаш бевосита аҳолининг тижо-
рат банклари акцияларига қизиқишини 
кескин ошириш билан бирга, давлат 
улушини юқори қийматда хусусийлаш-
тиришга ҳам имкон беради.

Бошқа томондан эса банклар акция-
ларининг дивиденд тарзидаги дарома-
ди иккиламчи қимматли қоғозлар бозо-
рининг ривожланишига хизмат қилиши 
натижасида аҳоли ва инвесторлар ак-
цияларнинг бозор баҳоси ошишидан 
ҳам даромадга эга бўлади. Пировар-
дида давлат иштирокидаги тижорат 
банкларида ҳам акциялар воситасида 
арзон молиявий ресурс жалб қилиш 
имконияти ортади. Яъни биз кўпинча 
гувоҳ бўлаётган акцияларни номинал 
қийматда жойлаштириш орқали фақат-
гина устав капиталини оширишга эри-
шиш ўрнига акцияларни номиналдан 
юқори бозор баҳосида жойлаштириш 
ҳисобига ҳам устав капитали, ҳам қў-
шилган капитални ошириш имконияти-
га эришилади.

Бу борада хорижий банклар фаолия-
ти таҳлил қилинганда, улар хусусий ка-
питалида устав капитали бор-йўғи 7-10 
фоизни ташкил этиши, қўшилган капитал, 
хусусан, эмиссион даромад 70-80 фоиз 
атрофида эканига гувоҳ бўламиз. Афсус-
ки, бизда давлат иштирокидаги тижорат 
банклари хусусий капитали таркибида 
акцияларни номинал қийматидан юқори 
бозор баҳосида жойлаштириш ҳисобига 
шаклланадиган қўшилган капитал миқдо-
ри 5 фоизга ҳам етмайди. Бу ҳолат ўз-ўзи-
дан акциялар афзаллигидан давлат иш-
тирокидаги банклар етарлича фойдалана 
олмаётганини кўрсатади.

Айни йўналишда ҳам хусусий банк-
лар амалиёти анча самарали. Банклар, 
умуман, акциядорлик жамиятларининг 
инвестицион жозибадорлиги таъмин-
ланишидан, биринчи навбатда, тижо-
рат банклари ва бошқа акциядорлик 
жамиятлари манфаатдор. Кейин эса 
инвесторлар, хусусан, ўз жамғармала-
рини акцияларга йўналтирадиган аҳо-
ли манфаатдорлиги намоён бўлади. Ва 
бундан молия бозори ривожланиши ор-
қали миллий иқтисодиёт фақат ва фақат 
ютади.

Инвестицион жозибадорлик таъмин-
ланган ҳолатдагина тижорат банклари 
томонидан ўтказилиши кутилаётган ак-
цияларни аҳоли ўртасида оммавий жой-
лаштириш, яъни халқчил IPO амалиёти-
нинг муваффақияти кафолатланади. 

Шу ўринда яна бир жиҳатни таъкид-
лаш лозим. Мамлакатимизда реал сек-
тор корхоналари томонидан ўтказилган 

акцияларни оммавий жойлаштириш 
амалиёти якунлангач, инвесторлар би-
лан ўзаро манфаатли муносабатлар 
давом эттирилди, дея олмаймиз. Маз-
кур жиҳат халқчил IPO амалиётига, 
аҳолининг қизиқиши камайишига сабаб 
бўлади. Шунинг учун тижорат банклари 
томонидан халқчил IPO ўтказиш жараё-
нида акциялар оммавий жойлаштирил-
ганидан кейин ҳам акциядорга айланган 
инвесторлар — аҳоли билан дивиденд-
лар воситасида муносабатлар ўзаро 
манфаатли тарзда амалга оширили-
шига ишонч уйғота олиши ва унга амал 
қилиши лозим бўлади. Бунда банклар 
томонидан ҳисобот даври якунлари бў-
йича инфляция омилини ҳисобга олган 
ҳолда бозор даромадлилигидан келиб 
чиқиб, дивидендлар тўлаб борилиши, 
биринчи навбатда, инвесторлар розили-
гига хизмат қилади.

Бундан ташқари, банкларнинг қўшим-
ча арзон молиявий ресурс жалб қилишга 
қаратилган қўшимча акциялари чиқари-
лиши ва уларнинг муваффақиятли жой-
лаштирилишида ўзига хос реклама вази-
фасини ҳам ўтаб беради. 

Алоҳида таъкидлаш лозимки, рақамли 
трансформация самарадорлиги тижорат 
банкларида акциядорлик капиталига эга-
лик ҳолатидан келиб чиққан ҳолда фарқ 
қилади. Яъни хусусий банклар рақамли 
трансформацияси операцион харажат-
ларни кескин қисқартиришга хизмат 
қилмоқда ва бу, ўз навбатида, соф фой-
данинг ўсишига ижобий таъсир кўрсат-
моқда. Давлат улуши мавжуд тижорат 
банклари рақамли трансформацияси 
эса операцион харажатларнинг жиддий 
равишда камайишига олиб келмаяпти. 
Бундан ўз-ўзидан банк тизими трансфор-
мациясида мулкка эгаликнинг давлатдан 
хусусий секторга трансформацияси бир-
ламчи экани намоён бўлади. Шу боис, 
банк тизимини хусусийлаштириш ва ху-
сусий банкларнинг молия бозоридаги 
фаоллигини ошириш охир-оқибат тизим 
самарадорлиги ўсишига хизмат қилади. 
Натижада 2030 йилга қадар мамлакати-
миз банк ва молия тизимида йиллик кре-
дитлаш ҳажмини 40 миллиард доллар-
га етказиш, банк омонатлари ҳажмини  
4 баробар ошириш мақсадларига эри-
шиш имконияти ортади.

Умуман олганда, банк тизими транс-
формацияси ва хусусийлаштириш 
жараёнини жадаллаштириш Ўзбекис-
тондаги тижорат банкларининг глобал 
рақобатга киришишида муҳим аҳамият 
касб этади. Шу билан бирга, миллий 
иқтисодиётни фаол молиялаштириш 
орқали иқтисодий тараққиёт ва аҳо-
ли фаровонлигини оширишга хизмат 
 қилади.

Бу муаммолар кўламига боғлиқми ёхуд ўзгаришлар шиддати билан?
лойиҳалар билан танишар экан, айни йў-
налишда яна бир қатор устувор вазифа-
ларни белгилаб бердики, бу айни пайтда 
вилоятда кечаётган улкан бунёдкорлик 
жараёнига янгича руҳ, шиддат бериши 
билан аҳамиятлидир. Ва ҳақли равишда 
воҳа аҳлининг чексиз қувончи, эртанги 
кунга ишончи янада мустаҳкамланишига 
сабаб бўлмоқда. 

Дарҳақиқат, бугун кўз ўнгимизда ви-
лоятда бўлаётган ўзгаришларни юрти-
мизнинг бошқа ҳудудларидаги бунёдкор-
ликларга нисбатан салмоқлироқ, десам 
муболаға эмас. Боиси, кечаги Сурхон-
дарё бугун таниб бўлмас даражада за-
монавий қиёфа касб этиб, кундан-кунга 
ривожланаётган, тамомила бунёдкорлик 
авж олган ҳудудга айлангани кишини қу-
вонтиради.

Сурхон воҳасида кўплаб саноат кор-
хоналари ишга туширилаётгани, янги-
дан-янги замонавий мактаб ва шифо-
хоналар қад ростлаётгани, айниқса, 
маҳаллаларнинг тобора обод бўлиб бо-
раётгани замирида, энг аввало, инсон 
қадрини улуғлаш ва унинг муносиб ҳаёт 
кечиришини таъминлашдек эзгу мақсад-
лар мужассам.

ЗАМОНАВИЙ 
ЛОЙИҲАЛАР ИСТИҚБОЛИ

Вилоят миқёсида жорий йил давлат 
дастурлари асосида 942 миллион дол-
ларлик лойиҳаларга қўшимча равишда 
420 миллион долларлик 100 та лойиҳа 
ҳаётга татбиқ этилди. Натижада 30 мингта 
янги иш ўрни ташкил қилинди. Шунингдек, 
Олтинсой ва Денов туманларида қиймати 
150 миллион долларлик 5 та лойиҳа дои-
расида кўмир қазиб олиш йўлга қўйилиб, 
нафақат вилоятнинг кўмирга талабини 
қондириш, балки экспорт имконияти яра-
тилмоқда. 

Термиз туманида базальт хомашё-
сидан минерал вата ҳамда фосфорли 
ўғитлар ишлаб чиқарилиши бошланди. 
Шеробод туманида эса калий захирала-
ридан фойдаланиб, салоҳиятли хорижий 
инвесторлар томонидан 700 миллион 
долларлик инвестиция жалб қилиниши 

ҳисобига йилига 1 миллион тонна калий 
ишлаб чиқариш қувватига эга 3 та йирик 
корхона барпо этилади. 

Ҳудудлар инфратузилмасини яхши-
лаш мақсадида жорий йилнинг ўзида  
1 минг 600 километрдан ортиқ ички 
йўллар таъмирланди. Жумладан,  
404,8 километр ички йўлларга асфальт, 
1 минг 171 километрга шағал ётқи-
зилди. Ҳозирги кунда вилоят бўйича  
377 та трансформатор ўрнатиш ва 823 
километр янги тармоқлар тортиш иш-
лари якунига етказилмоқда. Термиз 
шаҳри, Сариосиё, Денов, Қумқўрғон, 
Жарқўрғон ва Шўрчи туманларидаги 
юқори кучланишли под станциялар ре-
конструкцияси ҳам якуний босқичда. 

Аҳолини тоза ичимлик сув билан таъ-
минлаш бугунги куннинг долзарб маса-
лаларидан биридир. Бу борада ҳам ви-
лоятда хайрли ишлар қилинмоқда. Чунки 
850 километрдан ортиқ ичимлик сув тар-
моғи ва 250 та сув иншоотини қуриш ор-
қали 87 минг нафар аҳолининг ичимлик 
сув таъминоти яхшиланади. Шунингдек, 
77 минг нафар аҳоли хонадонига илк бор 
марказлашган ичимлик сув етказиб бе-
рилади.

Вилоятга бу галги ташриф доираси-
да айни йўналишдаги йирик лойиҳанинг 
биринчи босқичи ишга туширилди. Маъ-
лумки, Президентимиз 2021 йили “Тўпа-
ланг” сув омбори аҳолини ичимлик сув 
билан таъминлаш борасида улкан ва 
тоза манба эканини таъкидлаб, уни аҳо-
лига етказиш бўйича лойиҳа тайёрлаш 
вазифасини қўйган эди.

Мазкур топшириқ асосида ишлаб чи-
қилган лойиҳага кўра, сув омборидан то 
Термиз шаҳригача 380 километр металл 
қувурлар тортилади. Унинг 159 километ-
ри магистрал, 221 километри шаҳар ва 
туманларни боғловчи ички тармоқлар-
дир. Шунингдек, сув тозалаш, босимни 
камайтириш ва сув йиғиш иншоотлари 
қурилади.

Бугунги кунда 147 километр қувур 
тортиб бўлинди. Сув тозалаш, босимни 
камайтириш ва 5 та сув йиғиш иншооти 
барпо этилди.

Лойиҳанинг шахсан давлатимиз раҳ-
бари иштирокида ишга туширилган би-

ринчи босқичида сув Сариосиё, Денов, 
Шўрчи ва Қумқўрғон туманларига етиб 
борди. Бу орқали вилоятимиз аҳолиси-
нинг марказлашган ичимлик сув билан 
қамрови 70 фоизга етди.

ОЗИҚ-ОВҚАТ 
БАРҚАРОРЛИГИДАН 

КЎНГЛИМИЗ ТЎҚ
Биз ҳозир иқлим ўзгаришлари ҳамда 

бутун дунё бўйлаб мураккаб вазият юза-
га келган бир даврда яшаяпмиз. Табиий-
ки, бундай шароитда озиқ-овқат хавф-
сизлигини таъминлашга эришиш муҳим 
масала ҳисобланади. Айни вазиятда, 
албатта, аҳолининг озиқ-овқат маҳсулот-
ларига талабини қондириш, бу турдаги 
маҳсулотлар экспортини кучайтириш му-
ҳим аҳамият касб этади. 

Президентимиз таъбири билан айт-
ганда, “Қишлоқ хўжалиги масаласини 
алоҳида эътиборга олиб, тез-тез муҳо-
кама қилиб бораётганимиз бежиз эмас. 

Чунки бу иқтисодиётимизнинг тўртдан 
бир қисмини ташкил қиладиган муҳим 
соҳа. Бунинг замирида халқимиз фаро-
вонлиги, нарх-наво барқарорлиги, қанча 
иш ўринлари ётибди”.

Вилоятимизда ушбу соҳа ҳам му-
тасаддиларнинг доимий эътиборида. 
Мисол тариқасида айтадиган бўлсак, 
кейинги бир-икки йил ичида Музработ 
ва Шеробод туманларидаги узоқ йиллар-
дан буён фойдаланилмай ётган 35 минг 
гектар ер майдони қайта ўзлаштирилди. 
Бу ерларда пахта, ғалла ва шоли етиш-
тириш йўлга қўйилди. Худди шундай ис-
лоҳотлар самараси ўлароқ, Жарқўрғон 
ва Қумқўрғон туманларида ҳам 20 минг 
гектар ер майдонини ўзлаштириш ҳисо-
бига картошка ва мева-сабзавот экинла-
ри етиштириш кўзда тутилган. Албатта, 
бундай йирик ҳажмдаги ишларни амалга 
оширишнинг ўзи бўлмайди. Шунинг учун 
ҳам мазкур ишга тадбиркорлар кенг жалб 
этилмоқда. Улар томонидан 100 мил-
лион доллардан кўпроқ тўғридан-тўғри 
инвестиция жалб қилинади ва 20 минг-
дан ортиқ янги иш ўринлари яратилади.

ХАЛҚАРО ҲАМКОРЛИК
Вилоятга хорижий инвестицияларни 

жалб этиш орқали аҳоли турмуш дара-
жасини ошириш масаласига ҳам жиддий 
эътибор қаратилмоқда. Масалан, яқинда 
вилоят делегацияси Хитой Халқ Респуб-
ликасида бўлиб қайтди. Ғоят самарали 
ўтган ана шу ташриф давомида қиймати 
727 миллион долларлик келишувларга 
эришилди. Шунингдек, Бирлашган Араб 
Амирликларининг “Масдар” компанияси 
томонидан амалга оширилаётган қуввати 
500 мегаваттлик қуёш электростанцияси-
нинг биринчи босқичи жорий йил якунига 
қадар фойдаланишга топширилади.

Бу ҳам, албатта, одамларнинг турмуши-
ни енгиллаштиришдан ташқари, уларнинг 
бандлигини таъминлашда муҳим аҳамият 
касб этиши шубҳасиз. Аҳолини уй-жой би-
лан таъминлаш борасида ҳам ҳудудда сал-
моқли ишлар амалга ошириляпти. Нати-
жада яқин-яқингача ижарама-ижара юрган 
ёки 4-5 оила бир ҳовлида тиқилиб яшаган 
одамлар ўз уйи, ўз “ватан”ига эга бўлмоқда. 
Эътиборли жиҳати, бундай бахтга эришаёт-
ган юртдошларимиз салмоғи юқори. Бирги-
на жорий йилнинг ўзида 10 мингдан ортиқ 
хонадонли кўп қаватли уй-жойлар қурилиб, 
фойдаланишга топширилгани фикримиз 
тасдиғидир. 

Ёшларнинг сифатли таълим олиши, 
ўқувчи-ёшлар учун замонавий шарт-ша-
роитлар яратиш борасидаги ишларга 
тўхталадиган бўлсак, таълим муассаса-
лари қурилиши учун 360 миллиард сўм-
дан ортиқ маблағ ажратилиши эътибор 
ва ғамхўрликнинг ёрқин намунаси бўлди. 
Натижада вилоятда 148 та мактабда қу-
рилиш-таъмирлаш ишлари, 22 та мак-
табда спорт зали, шунингдек, 36 та янги 
давлат мактабгача таълим ташкилотини 
қуриш ишлари амалга оширилмоқда. Ай-
ниқса, давлатимиз раҳбарининг ташаб-
буси билан бошланғич синф ўқувчилари-
нинг бепул овқат билан таъминланиши 
ота-оналарнинг кўнглидаги гап бўлди.

Гапнинг сирасини айтганда, бугунги 
Сурхондарё кечаги Сурхон воҳасидан 
йириклашаётган иқтисодиёти, қўшил-
ган қиймат занжирига асосланган са-
ноати, қулай инфратузилмаси, тобора 
кўркамлашиб бораётган шаҳар ва қиш-
лоқлари билан тубдан фарқ қилади. Дав-
латимиз раҳбарининг 16-17 ноябрь кун-
лари вилоятимизга ташрифи доирасида 
белгиланган устувор вазифалар ижроси 
эса воҳа тараққиётининг янги ривожла-
ниш босқичига асос яратиши, эрта-индин 
сурхондарёликларнинг турмуши бугунги-
га нисбатан фаровон бўлишини таъмин-
лашга хизмат қилиши шубҳасиз.

Дилфуза ЖЎРАЕВА, 
Халқ депутатлари 
Сурхондарё вилояти 
Кенгаши депутати

Бошланиши 1-бетда

Чеҳрасидан донишмандлик уфуриб 
турган нуронийлар ҳар гал нонни пе-
шонасига, кўзига суради, кейин оҳис-
та ушатиб, барчага улашади. Бу ҳолат 
фарзандлар ва набиралар онгида из 
қолдиради. Демак, ҳаётнинг ҳар бир 
неъмати қимматли, унинг қадрини би-
лиш, борида эъзозлаш ва исроф қил-
маслик инсонга ҳаловатли умр бахш 
этади. Сўзи ҳикмат, ҳаёти ибрат фах-
рийларимиз шу тахлит асрлар оша 
боқий яшаб келаётган эзгу қадриятла-
римиз бардавомлигини таъминлаш, 
жамиятда тинчлик-осойишталик, меҳр-
оқибат муҳитини мустаҳкамлашга ўз 
улушини қўшади. 

Мунис ва мўътабар нуронийларнинг 
юртимизга тинчлик, фарзандларга камо-
лот, халқимизга ризқ-барака тилаб қила-
диган дуосида ҳам катта ҳикмат бор. Шу 
туфайли юртимизда тотувлик, осойишта-
лик, хотиржамлик, барқарорлик  муҳити 

Кексалар учун туризм ойлиги

²АР ЛА²ЗА ХОТИРЖАМЛИК ВА ¯УТ-БАРАКА ОЛИБ КЕЛАДИ

ҚИРҚ ЙИЛ ДЕГАНДА 
ХИВАГА БОРДИМ

ЮРГАН ДАРЁ, 
ЎТИРГАН БЎЙРА

Ўзбекистон — туризм 
учун энг хавфсиз давлат

— Буюк мутафаккир Алишер На-
воийнинг пурмаъно ҳикматга тўла шоҳ 
байтлари бор. Мен алломанинг, айниқ-
са, “Мусофир бўл, аммо Ватан ичра 
бўл, Тила хилвату анжуман ичра бўл”, 
деган мисраларини тез-тез ёд этаман. 
Бу сатрлар ҳар бир инсон қалбида она 
Ватанга муҳаббатни янада юксалтира-
ди. Яъни шоир талқинида Ватан фақат 
инсоннинг киндик қони тўкилган замин, 
мамлакат ҳудудигина эмас, балки она 
халқ, унинг маънавий маданияти, та-
рихи, она тили ҳамдир. Кўп йиллик пе-
дагогик фаолиятим давомида ёшларга 
улуғ сиймоларнинг ана шундай пурмаъ-
но ҳикматлари замиридаги яширин 
маъноларни доимо уқтириб келяпман 
ва бугунги кунда маҳалладаги тарғибот 
тадбирларида ҳам бу ишларни давом 
эттиряпман. 

Юртимиздаги маънавий-маърифий, 
ижтимоий-иқтисодий янгиланишлар ана 
шундай улуғ аждодларимиз ўгитларига 
ҳамоҳанг тарзда кечаётгани бизни жуда 
қувонтиради. Биргина туризм соҳасини 
олайлик. Бундан 10-15 йил илгари мазкур 
тармоқ яқин келажакда иқтисодиётимиз-
нинг муҳим таянчига айланади, дейишса 
ишонмас эдик.

Бугун Ўзбекистон дунёнинг сайёҳлик 
марказларидан бирига айланиб бормоқ-
да. Яқинда Жаҳон туризм ташкилотининг 
Самарқандда ўтган йирик анжуманида 
бу жиҳатлар кўп бор эътироф этилди. 

Президентимизнинг ўша тадбирда-
ги маърузасини диққат билан эшитдим. 
Унда қайд этилишича, жорий йилда 

ҳукмрон. Халқимизга хос кексаларни 
эъзозлашдек қадрият азалдан миллатни 
бир-бирига жипслаштириш, меҳр-оқибат 
ва ҳамжиҳатликни мустаҳкамлашга хиз-
мат қилганига кўҳна тарихимиз гувоҳ. 
Бугунги кунда ҳам ушбу эзгу қадриятлар 
барҳаёт яшаяпти. 

Мамлакатимизда кекса авлод вакил-
ларини ижтимоий қўллаб-қувватлаш, 
уларни соғломлаштиришни самарали 
ташкил этиш ва бўш вақтини мазмунли 
ўтказиш, ижтимоий ҳаётда фаоллигини 
ошириш бўйича кўп хайрли ишлар амал-
га оширилмоқда. Қатор ҳужжатлар қабул 
қилиниб, уларда белгиланган вазифалар 
ҳаётга изчил татбиқ этилаётир. 

Жумладан, жойларда кексалар учун 
“Нуронийлар маскани” мажмуалари таш-
кил қилинди. Барча ишловчи пенсио-
нерларга пенсияларни тўлиқ миқдорда 
тўлаш йўлга қўйилди. Вилоят, туман ва 
шаҳарларда нуронийлар жамоатчилик 
кенгашлари, маҳаллаларда “Кексалар 
маслаҳати” гуруҳлари иш бошлади. 

Президентимизнинг 2023 йил 11 
мартдаги “Кекса авлод вакилларини 
ҳар томонлама қўллаб-қувватлаш ҳам-
да уларнинг ижтимоий фаоллигини 
оширишга доир қўшимча чора-тадбир-
лар тўғрисида”ги қарори асосида бу 
борада кенг қамровли ишлар янги бос-
қичга кўтарилмоқда. Махсус чора-тад-
бирлар режаси ишлаб чиқилиб, амалга 
ошириляпти. 

Ўтган йили 965 минг нуроний бепул 
тиббий кўрикдан ўтказилди, 23 минг на-
фари дори-дармон ва озиқ-овқат билан 
таъминланди. 21 мингдан ортиғи сана-
торийларда соғломлаштирилди, 19 минг 
нафарига реабилитация техник восита-
лари берилди, 118 минг нуронийга бош-
қа турдаги моддий ёрдам кўрсатилди, 
Иккинчи жаҳон уруши қатнашчилари ва 
якка-ёлғиз кексалардан 221 нафарининг 
уй-жойлари таъмирланди.

Вазирлар Маҳкамасининг 2020 йилда 
қабул қилинган “Кексаларни давлат томо-
нидан қўллаб-қувватлаш тизимини янада 
такомиллаштиришнинг қўшимча чора-

тадбирлари тўғрисида”ги қарори ҳам бу 
борада муҳим дастуриламал бўлмоқда. 
Қарорга мувофиқ, ҳар йили ноябрда юр-
тимизда “Кексалар учун туризм ойлиги” 
ўтказилмоқда. Шунингдек, анъанавий 
тарзда “Кексалар саломатлиги” ҳафта-
ликлари ташкил қилиб келинаётир. 

Ўтган йили бу йўналишдаги тадбир-
лар доирасида 1 миллиондан ортиқ ну-
роний учун мамлакатимиз бўйлаб саё-
ҳатлар ташкил этилди. 

45 МИНГДАН ЗИЁД 
НУРОНИЙ ЮРТИМИЗ 

БЎЙЛАБ САЁҲАТ ҚИЛДИ
Жорий йилда ҳам ушбу тадбирлар 

юқори савияда ўтказилмоқда. Хусусан, 
бу йўналишда пойтахтимизда қатор ло-
йиҳалар амалга ошириляпти. “Нуроний” 
жамғармаси Тошкент шаҳар бўлимидан  
маълум қилишларича, бу йил 75 мингдан 
кўпроқ кексани юртимизнинг турли ҳу-
дудлари бўйлаб зиёрат ва сафарга олиб 
чиқиш режалаштирилган. 

— Пойтахтимизда бугунги кунда уч юз 
мингдан зиёд пенсионер бор, — дейди 
“Нуроний” жамғармаси Тошкент шаҳар 
бўлими раиси Рустам Калонов. — Улар-
ни ҳар томонлама қўллаб-қувватлаш, 
муносиб ҳаёт кечириши учун қулай ша-
роит яратиш, умрига умр қўшиш, бой 
ҳаётий тажрибасидан ёшлар тарбиясида 
оқилона фойдаланиш давлатимизнинг 
доимий эътиборида. Пойтахтимизда ҳам 
бу борада изчил ишлар олиб бориляпти. 
Хусусан, шаҳар ва туманларда нуроний-
лар жамоатчилик кенгашлари, маҳалла-
ларда “Кексалар маслаҳати” гуруҳлари 
таркиби қайта кўриб чиқилиб, тажрибали 
ва ташаббускор фахрийлар ушбу жа-
раёнга жалб этилди.

Жорий йилнинг ўтган даврида ну-
ронийлар иштирокида 5000 дан зиёд 
маънавий-маърифий ва спорт тадбири 
ташкил этилди. “Бир нуроний ўн ёшга 
масъул” тамойилига мувофиқ, маҳалла-
лардаги 560 нуронийга 5367 нафар уюш-
маган ҳамда муаммоли ёш ва ижтимоий 
муаммоси бўлган оилалар бириктирил-

ган ҳолда, тарбиявий ишлар ва маъна-
вий-маърифий тадбирлар ўтказилди. 
Нуронийларга бириктирилган ёшлардан 
қарийб саксон фоизининг ҳаёти изга 
тушди, уларни қийнаб келган масала-
ларга ечим топилди. 

“Нуроний ҳар бир оилага масъул” ло-
йиҳаси ҳам яхши самара бермоқда. Шу 
асосда муаммоли 542 та оилага катта 
ҳаёт тажрибасига эга 542 нафар отахон 
ва онахон бириктирилиб, мавжуд ижти-
моий муаммоларни бартараф этиш, оила-
ларни мустаҳкамлаш чоралари кўрилди. 
Бу жараёнда ҳамкор ташкилотлар кўмаги 
ҳам катта бўляпти, улар билан биргалик-
да 235 оила ажрашиб кетишининг олди 
олинди. Тарғибот ишлари натижасида 
359 оилада ижтимоий барқарорлик таъ-
минланди. Нуронийлар жамоатчилик 
кенгаши ва маҳаллалардаги “Кексалар 
маслаҳати” гуруҳлари томонидан 4458 
марта жамоатчилик назорати тадбири ўт-
казилди. 

“Нуроний” жамғармаси ташаббу-
си асосида Ёшлар ишлари агентлиги 
Тошкент шаҳри бошқармаси ва бошқа 

 манфаатдор идора ва ташкилотлар би-
лан ҳамкорликда “Уч авлод учрашуви” 
тадбирлари мунтазам ташкил этиляп-
ти. Жорий йилнинг ўтган даврида ушбу 
тадбирларда юз мингдан зиёд аҳоли,  
74,5 минг йигит-қиз қамраб олинди. 

Ёшларни миллий урф-одат ва қад-
риятларга содиқ ҳолда ватанпарварлик 
руҳида тарбиялаш, ёт ғоялар таъсири-
га тушиб қолишининг олдини олиш ҳам 
доимий эътиборда. Шу мақсадда олим-
лар, соҳа мутахассислари, нуронийлар, 
имом-хатиблар ва отинойилар иштироки-
да маърифий тадбирлар ташкил этилиб, 
уларга 42 мингга яқин ёш жалб қилинди.

Жорий йилнинг ўтган даврида  
43 минг 500 нуроний Ўзбекистоннинг 
тарихий шаҳарларига саёҳатга борди. 
 “Нуроний” жамғармаси маблағи ҳисо-
бидан ўзгалар парваришига муҳтож 
ва якка-ёлғиз 102 нафарининг пойтах-
тимиздаги “Нуронийлар” санаторий-
сида бепул дам олиши уюштирилди.  
732 фахрий бепул спорт машғулотла-
рига жалб этилди. Ҳомийларни жалб 
қилган ҳолда 2390 нуронийга реаби-
литация воситалари, 3500 дан зиёдига 
озиқ-овқат маҳсулотлари, дори-дармон 
берилди.

ХИЗМАТ КЎРСАТИШ 
СИФАТИ ВА 

ҚАМРОВИ КЕНГАЙМОҚДА
“Кексалар учун туризм ойлиги”да ҳам 

бундай хайрли ишлар давом этяпти. Бу 
жараёнда давлат, жамоат ташкилотлари 
қаторида туризм йўналишига ихтисос-
лашган хусусий тадбиркорлик субъект-
ларининг ҳам ҳиссаси катта бўлаётир. 
Фарғона вилоятидаги “Машҳура травел” 

оилавий корхонаси шулардан бири. Маз-
кур корхона раҳбари Эъзоза Раҳмоно-
ванинг айтишича, сайёҳлик компанияси 
ҳар йили “Кексалар учун туризм ойлиги”-
да фаол иштирок этади ва нуронийларни 
юртимиз бўйлаб саёҳатга олиб чиқади. 
Жорий йил ҳам бир гуруҳ отахон ва она-
хонларни Бухородаги тарихий қадамжо-
ларга олиб боришга тараддуд кўрмоқда. 

— Оилавий корхонамиз фаолият 
бошлаганига олти йил бўлди, — дей-
ди Эъзоза Раҳмонова. — Юртимизда 
туризмни ривожлантиришга қаратил-
ган кенг миқёсли чора-тадбирлар на-
тижасида ишимиз ҳам олға силжияп-
ти. Жорий йилда хорижлик икки юз 
сайёҳнинг юртимиз бўйлаб сафарини 
ташкил этдик. Ички туризм йўналиши-
да 25 мингдан зиёд аҳолининг саёҳа-
ти уюштирилди. 

Бой тарихимиз, маданий мероси-
миз, аждодларимизнинг юксак са-
лоҳиятидан хабар берувчи тарихий 
обидалар, қадамжолар, зиёратгоҳлар 
таъмирланиб, гўзал қиёфа касб этяп-
ти. Шаҳар ва қишлоқларимиз қайта-
дан чирой очиб, замонавийлашиб 
бор япти. Албатта, ҳудудлардаги бун-
дай ўзгаришлар юртдошларимизни 
қизиқтириши, уларни саёҳатга чорла-
ши  табиий. 

Президентимизнинг тегишли қарори 
билан тасдиқланган “Ўзбекистон бўйлаб 
саёҳат қил” деб номланган ички туризм-
ни ривожлантириш дастури аҳолининг 
ҳудудларга саёҳатини янада рағбатлан-
тирмоқда. 

Бу борада яратилаётган шароит ва 
имкониятлардан халқимиз, айниқса, 
кекса авлод вакиллари қандай фойда-
ланмоқда? Биз Тошкентда яшаётган 
нуронийларимизнинг бу хусусдаги фикр-
мулоҳазаларини ёзиб олдик.

— Касбим педагог, қирқ йилдан зиёд 
таълим тизимида ва турли давлат идо-
раларида ишладим. Турмуш ўртоғим 
билан 3 фарзандни вояга етказдик, 12 
невара, 3 эваранинг бобо-бувисимиз. 
Давлатимиз ардоғида, фарзандларимиз 
меҳр-муҳаббати оғушида умргузаронлик 
қиляпмиз. Бугун юртимизда кекса авлод 
вакилларига кўрсатилаётган эътибор ва 
эҳтиромни ҳар куни, ҳар лаҳзада ҳис 
этамиз. Аввало, соғлиғимизни мустаҳ-
камлаш, умримизга умр қўшиш йўлидаги 
имконият ва имтиёзлар жуда асқотмоқ-
да. Оилавий поликлиникада мунтазам 
тиббий кўрикдан ўтамиз, йўлланма асо-
сида сиҳатгоҳларда даволанамиз. 

Юртимизда бўлаётган янгиланиш ва 
ислоҳотлар бутун халқимиз қаторида 
фахрийларга ҳам ўзгача жўшқинлик бахш 
этади. Бу жараёнда нафақат кузатувчи, 
балки иштирокчи бўлишга интиламиз. 

— Ёшим 61 да. Узоқ йиллар тиб-
биёт соҳасида ишладим. Бугун на-
биралар тарбияси билан бандман. 
Шу билан бирга, маҳалла фаоли си-
фатида бу тизимдаги ислоҳотларга 
баҳоли қудрат ҳисса қўшиб келаётга-
нимдан мамнунман. Зеро, бугун ма-
ҳалла халқимизнинг, айниқса, хотин-
қизларнинг ҳуқуқ ва манфаатларини 
ҳимоялаш, бандлигини таъминлаш, 
оилаларни қўллаб-қувватлашда етак-
чи бўғинга айланди. Уч мингдан зиёд 
аҳоли яшайдиган маҳалламизда ҳам 
шу йўналишда кенг қамровли ишлар 
қилинмоқда.  

Хусусан, бу жараёнда кексалар-
ни эъзозлаш, ҳар бир хайрли ишни 
бошлашда уларнинг дуосини олишга 
алоҳида эътибор қаратилади. Юр-
тимизда нуронийларни қўллаб-қув-
ватлаш бўйича ҳафталик ва махсус 
ойликлар ўтказилаётгани мазкур 
ишларнинг мантиқий давоми бўляп-
ти.  Эътибор ва ғамхўрликни биз ҳам 
жуда қадрлаймиз, имкониятлардан 
оқилона фойдаланишга ҳаракат қи-
ламиз. 

Яқинда туманимиздаги бир гуруҳ 
пенсионерлар Самарқандга саёҳатга 
бориб келдик. Таассуротларимиз бир 
олам, ҳалигача бир даврага йиғил-
сак, кўрган-кузатганларимиз ҳақида 
гаплашамиз. Тўғриси, биз, аёллар 
бола-чақа, рўзғор ташвишидан ор-
тиб, саёҳатга боришга ҳар доим ҳам 
ҳафсала қилавермаймиз. Аммо бугун 
рўй бераётган ўзгаришларни энди-
ликда фақат телевизор ёки интернет 
орқали кўришнинг ўзи етарли эмас. 
Юртимизнинг янгича қиёфаси ва чи-
рой очаётган манзилларини ўз кўзин-
гиз билан кўрганга нима етсин! 

Саёҳатлар ўзаро меҳр-оқибат 
ришталарини янада мустаҳкамлай-
ди. Халқимизнинг юрган дарё, ўтир-
ган бўйра, деган пурмаъно ҳикмати 
бежиз айтилмаган. Зеро, юрт кезган, 
сафар қилган инсоннинг дунёқараши 
бойийди, ҳаётга интилиши ўзгаради. 
Бу, айниқса, кекса ёшдаги инсонлар-
нинг узоқ ва соғлом умр кечириши 
учун жуда асқотади. Шу боис, нуро-
нийларга бу каби шароитлар ярати-
лаётганидан беҳад мамнунмиз. 

Баҳор ХИДИРОВА,
“Янги Ўзбекистон” мухбири

Бошланиши 1-бетда

Фазлиддин ЖАМОЛОВ, 
Яккасарой туманидаги 
“Яккасарой” маҳалла 
фуқаролар йиғини фаоли:

Фариза ЎЛМАСОВА, 
Учтепа туманидаги “Бекобод” маҳалла 
фуқаролар йиғини фаоли:

Шу мақсадда маҳалла ҳаётида, “Нуро-
ний” жамғармаси фаолиятида иштирок 
этяпман. Ёшлар тарбияси, оилалар мус-
таҳкамлиги, маҳаллада тинчлик-хотир-
жамлик муҳитини яхшилашга фойдамиз 
тегаётганидан жуда руҳланамиз. Ватан 
равнақи йўлидаги бу каби саъй-ҳаракат-
ларимиз давлатимиз ва халқимиз томо-
нидан эъзозланаётгани бизга янада куч-
қувват беради. 

Ўтган ойда “Кексалар саломатлик 
ҳафталиги” доирасида тиббий кўрикдан 
ўтдик. Бу ойда Хоразм вилоятига саёҳат-
га бордик. Тўғриси, Хоразмга бир мар-
та — бундан 40 йил аввал борган эдим. 
Воҳадаги ўзгаришларни кўриб, ҳайратга 
тушдим. Сайёҳлар оқими тинмайди, ўт-
миш ва бугунги кун уйғунлашган тарихий 
обидаларга ҳамма ҳавас билан қарайди. 
Тарихий обидаларнинг теварак-атрофи-
да сайёҳлар учун барча шароит яратил-
ган. Меҳмонхоналар шинам ва кўркам. 
Буларни кўриб, бугунги тинч ва фаровон 
ҳаётимизга минг карра шукрона келтир-
дик. Бу неъматларнинг қадрини билиши-
миз, Ватанимизнинг янада равнақ топи-
ши учун ҳар биримиз имконимиз борича 
доимо ҳаракатда бўлишимиз лозим.

Абдуқаҳҳор ТЎЛАГАНОВ, 
Олмазор туманидаги “Гулзор” маҳалла фуқаролар 
йиғини фаоли, техника фанлари номзоди:

 мамлакатимизга жами 7 миллион сайёҳ 
ташриф буюриши кутилаётир. Ушбу кўр-
саткични 2030 йилга бориб, 15 миллион-
га, ички туризм оқимини эса 25 миллион-
га етказиш режа қилинган. Табиийки, 
бу ишлар юртимиз иқтисодиётига катта 
сармоя киритади. Натижада турмушимиз 
янада обод, ҳаётимиз тўкис бўлади. 

Эътиборли жиҳати, Ўзбекистон Жаҳон 
туризм ташкилотининг “Энг тез ривожла-
наётган туризм масканлари” рўйхатида, 
шунингдек, машҳур “Гэллап” ижтимоий 
тадқиқот марказининг “Сайёҳлик учун энг 
хавфсиз давлат” рейтингида юқори ўрин-
ларни эгаллаб келмоқда. Бу янгиликлар 
бир қарашда оддий ҳолатдек туюлади. 
Аммо қисқа йиллар ичида шу қадар кат-
та ютуққа эришиш ўз-ўзидан бўлмайди. 
Буларнинг барчаси эл-юрт, Ватан ман-
фаати йўлида қилинаётган фидокорона 
меҳнат ва машаққатли ҳаракатлар сама-
расидир. 

Гарчи пенсия ёшида бўлсак-да, биз, 
фахрийлар ҳам юртимизда кечаётган ул-
кан ислоҳотларга ўз улушимизни қўшиш-
ни бурчимиз деб биламиз. Шу мақсадда 
“Маҳалла” ва “Нуроний” жамғармаси ло-
йиҳаларида фаол қатнашяпмиз. Яқинда 
Бухоро вилоятида “Бир нуроний ўн ёшга 
масъул” лойиҳаси доирасида ўтган тад-
бирда қатнашдик. Албатта, мазкур жа-
раёнда маҳалла ва нуронийлар билан 
ишлаш тизимидаги янгиликлар бўйича 
тажриба ҳам алмашдик. Эндиликда бу 
янгиликларни маҳалламизда татбиқ 
этиб, халқимизга нафи тегадиган тадбир-
ларни кўпайтирамиз.

¥ИКМАТЛАРДА ЯШАСАК...
Бой тарихимиз, маданий меросимиз, 
аждодларимизнинг юксак салоҳиятидан хабар берувчи 
тарихий обидалар, қадамжолар, зиёратгоҳлар таъмирланиб, 
гўзал қиёфа касб этяпти. Шаҳар ва қишлоқларимиз 
қайтадан чирой очиб, замонавийлашиб боряпти. Албатта, 
ҳудудлардаги бундай ўзгаришлар юртдошларимизни 
қизиқтириши, уларни саёҳатга чорлаши табиий. 

Хусусан, асосий конлари Қурама тоғ 
тизмалари этакларида жойлашган “Ол-
малиқ кон-металлургия комбинати” ак-
циядорлик жамияти фаолияти шундай 
табиий бойликлар эвазига тобора кенга-
йиб бормоқда. Саноат ва иқтисодий са-
лоҳиятимизни ҳар томонлама ривожлан-
тиришга устувор аҳамият қаратилаётган 
ҳозирги жараёнда комбинатнинг ўттиз 
беш минг кишилик жамоаси шунга ҳамо-
ҳанг тарзда янги лойиҳаларни юзага чи-
қаришга ҳаракат қиляпти. Зеро, миллий 
иқтисодиётимиз рақобатбардошлигини 
ошириш ва хориж бозорларига янги, си-
фатли маҳсулотларни олиб кириш бугун-
ги давр талабидир. 

“...Комбинат тарихи республикамиз-
да рангли, нодир ва қимматбаҳо метал-
ларни қазиб олиш ҳамда уларни қайта 
ишлашга қаратилган мутлақо янги тар-
моқнинг яратилиши ҳамда йирик ишлаб 
чиқариш қувватлари ва замонавий Ол-
малиқ шаҳрининг пайдо бўлиши билан 
бевосита боғлиқдир. Бу тарих замири-
да шонли анъаналарни муносиб давом 
эттираётган, бутун билим ва тажри-
баси, маҳорати, қалб қўрини ўз иши-
га бахшида этиб, фидокорона меҳнат 
қилаётган минг-минглаб одамларнинг 
жуда катта машаққатли хизматлари му-
жассам. Корхонанинг бунёд этилиши 
мамлакатимиз иқтисодиёт тармоқлари 
учун стратегик аҳамиятга эга бўлган 
минерал бойликларни кенг кўламда 
ўзлаштиришга йўл очиб берди...”, дея 
таъкидлаган эди давлатимиз раҳбари 
Олмалиқ кон-металлургия комбинати 
ташкил топганининг етмиш йиллиги му-
носабати билан комбинат жамоасига 
йўллаган табригида.

Дарҳақиқат, нафақат Олмалиқ шаҳ-
рининг ижтимоий-иқтисодий ривожла-
ниши, шу билан бирга, мамлакатимиз 
иқтисодиёти юксалишида ҳам мазкур 
комбинатнинг ўрни ва аҳамияти юқори. 
Яъни юртимизда ишлаб чиқарилаётган 
саноат маҳсулотларининг ҳам, экспорт 
ҳажмининг ҳам сезиларли қисми унинг 
ҳиссасига тўғри келади. Охирги йиллар-
да жамиятда илм ва инновацион техно-
логияларга катта куч ва маблағ йўналти-
рилгани, бунинг учун қулай шарт-шароит 

ХАВФСИЗЛИК МАСАЛАСИ
Мутахассислар юртимизда фаолият 

юритаётган онлайн тўлов усулларини 
мутлақо хавфсиз деб эътироф этади. 
Чунки фойдаланувчи ҳақида киритилган 
барча ахборот шифрланган кўринишда 
сақланади ва алоқа каналлари орқали 
юборилади.

Аммо хавфсизлик фақатгина техник 
жиҳатларга боғлиқ эмас. Бунда инсон 
омили ҳам муҳим ўрин тутади. Онлайн 
карталар ва электрон тўлов тизимлари 
ривожи билан ушбу йўналишдаги фи-
рибгарлик ва ўғирлик ҳолати ҳам авж 
оляпти. Жаҳон тажрибасида бу жиддий 
муаммога айланиб улгурган.

Банкоматдан муайян миқдорда пул 
ечганда картадаги ҳамма сумма йўқолиб 
қолиши, нотаниш онлайн дўкондан арзон 
маҳсулот сотиб олиб, катта пул йўқотиш, 
ўзини банк ходими деб таништириб, 
пластик карта маълумотларини билиб 
олиш ёки картангиз қулфланиб қолга-
ни ҳақида СМС юбориб, уни очиш учун 
карта маълумотларини ўғирлаш каби 
бир қанча усуллардан фойдаланаётган 

ОНЛАЙН Т¡ЛОВ

Ислоҳот одимлари

мулоҳаза

¯УЛАЙЛИКЛАРИ КªП, БИРО¯...

ҳамда имконият яратиб берилаётгани бу 
борадаги ишларни янада жадаллашти-
риб юборди. 

Олмалиқ кон-металлургия комбина-
ти мис-молибден, полиметалл ва олтин 
таркибли маъданларни қазиб олиш ва 
қайта ишлаш бўйича Марказий Осиёда 
етакчи саналиб, мис маҳсулотларини 
ишлаб чиқариш бўйича дунёдаги 30 та 
йирик корхоналардан бири ҳисобланади. 

Комбинат таркибига 6 та кончилик 
корхонаси, 5 та бойитиш фабрикаси, 
мис эритиш ва рух заводлари, Нодир 
металлар ва қаттиқ қотишмалари илмий-
ишлаб чиқариш бирлашмаси, марказий 
таъмирлаш-механика заводи, оҳак заво-
ди, саноат темир йўл транспорт бошқар-
маси, автомобиль ва технологик транс-
порт бошқармалари, истеъмол моллари 
ишлаб чиқариш бошқармаси, шунингдек, 
20 дан ортиқ ёрдамчи цехлар ва лабо-
раториялар киради. Буларнинг бари 35 
минг кишини бир меҳнат жамоасига жам-
лайди. 

Йилига 148 минг тоннадан ортиқ мис 
катоди, 90 минг тонна рух метали, шу-
нингдек, олтин ва кумуш каби қимматба-
ҳо молибден, вольфрам, рений, селен, 

теллур, кадмий каби ноёб металлар иш-
лаб чиқарилади. Айни пайтда комбинат 
томонидан 17 хил маҳсулот 16 давлатга 
экспорт қилинмоқда.

Комбинатнинг маъдан захиралари 
“Қалмоққир”, “Сариқ-Чўққи”, “Ёшлик-1” 
очиқ конлари ва 4 та ер ости конида 
жойлашган. Ушбу минерал хомашё ба-
засини кенгайтириш мақсадида “SRK 
Consulting” компанияси томонидан захи-
ралар “JORC” кодекси стандартларига 
мувофиқ қайта баҳоланиб, конларнинг 
математик-геологик модели яратилган.

“SRK Consulting” компанияси хулоса-
сига кўра, “Ёшлик-1” кони дунёда маъдан 
таркибида олтин ҳажми бўйича йирик кон, 
дея тан олинган. Маъдан таркибида ол-
тин ҳажми бўйича комбинат захиралари 
1-ўринда, мис конларидаги маъдан ўрта-
ча олтин таркиби бўйича 2-ўрин, маъдан 
ҳажми бўйича 3-ўрин, таркибидаги мис 
ҳажми бўйича 6-ўринни эгаллайди.

— Ҳозир ушбу кондаги ишларимиз 
қизғин паллага кирди, — дейди етакчи 
геолог Заҳириддин Омонуллаев. — Ай-
нан ушбу коннинг ўзида 1 минг 500 дан 
зиёд ишчи меҳнат қилмоқда.  Ҳозир 
“Ёшлик-1” конини ўзлаштириш ва 3-Мис 

бойитиш фабрикасини қуриш доираси-
да йилига 60 миллион тонна маъданни 
қазиб олишга кон тўлиқ тайёрланган. 
Бунинг учун 170 миллион куб метр бўш 
тоғ жинслари қазиб олинди. Натижада 
кон узунлиги 3,7 километр, эни 2,3 ки-
лометр ва чуқурлиги 90 метрга етди. 
Бошқа фабрикалардан фарқли ўлароқ, 
коннинг ўзида маъданларни бирламчи 
майдалаш-юклаш қурилмаси барпо 
этилди.

Дарҳақиқат, бугун кондаги ишлар 
тобора авж олган. Катта техникалар-
дан тортиб, ишчилар кучи — барча бир 
мақсад йўлида бирлашган. Бунинг нати-
жасида шу кунларда янги коннинг даст-
лабки рудаси 3-Мис бойитиш фабрикаси 
омборхонасига юборилди. 

Айни пайтда 2030 йилгача комбинатни 
ривожлантириш концепцияси тасдиқлан-
ган бўлиб, уни амалга ошириш чоралари 
кўрилмоқда. “Ёшлик-1” конини ўзлаш-
тириш ва 3-Мис бойитиш фабрикасини 
қуриш ҳам ушбу концепция доирасидаги 
ишлар сирасига киради. 

Шунингдек, яқин вақт ичида янги ме-
таллургия мажмуасини лойиҳалашти-
риш ва қуришга ҳам киришилади. Бунинг 
учун 15 миллиард доллар миқдорида ин-
вестиция йўналтирилади. 

Ўзбекистон тарихидаги энг йирик ин-
вестиция лойиҳаларидан бири бўлади-
ган ушбу лойиҳа туфайли комбинатнинг 
ишлаб чиқариш қуввати бир неча баро-
барга оширилади. 

“Ёшлик-1” кони ўзлаштирилиши на-
тижасида биринчи босқичда (2021-2025 
йиллар) 300 минг тонна, иккинчи бос-
қичда (2024-2028 йиллар) 400 минг тон-
на, учинчи босқичда (2026-2030 йиллар) 
500 минг тонна мис катоди ишлаб чиқа-
рилади. 

4,2 километр узунликдаги магистрал 
конвейерлар маъданни фабрика хо-
машё омборига ташишга тайёрланди. 
Ушбу конвейер линиясининг ўзига хос 
жиҳатларидан бири — ер рельефидан 
келиб чиққан ҳолда баландлиги 44 метр 
бўлган кўприк орқали ўтади. Конвейер 
линиясида маъданни ташиш тезлиги 
ҳар сонияда 7 метрни ташкил этади. 
Конвейер тизими жорий этилиши маъ-
данни ташиш харажатларини 30 фоизга 
камайтиради. 

Лойиҳа доирасида ушбу объект-
ларни электр энергияси билан таъ-
минловчи республикада биринчи 
бўлган 500 кВт. қувватли “рақамли” 
 под станция ҳамда 650 мегаватт 

 қувватли ташқи электр таъминоти қу-
риб битказилди. 

Айни пайтда 3-Мис бойитиш фабри-
касининг ишлаб чиқариш бўлинмалари 
учун зарур барча технологик ускуна-
лар қурилиш майдонига келтирилиб, 
монтаж ишлари олиб бориляпти. Маз-
кур объект қурилишида минглаб қу-
рувчи ва махсус техникалар ишламоқ-
да. “Ёшлик-1” кони ва янги фабрика 
фойдаланишга топширилгандан сўнг 
6 мингта янги иш ўрни яратилади. Шу 
билан бирга, давлат бюджетига йилига 
қўшимча 300 миллион доллардан зиёд 
солиқ тушумлари таъминланади. Экс-
порт 500 миллион долларга ортади.

Эътиборлиси, МДҲ давлатларида яго-
на ва замонавий автоматлаштирилган 
бошқарув тизимига эга ушбу фабрика 
комбинатнинг маъданни қайта ишлаш 
қувватини 100 миллион тоннага етказа-
ди. Келгусида 4-Мис бойитиш фабрика-
си қурилиши ҳам кўзда тутилган бўлиб, 
мазкур мегалойиҳа мамлакатимиз ижти-
моий-иқтисодий ривожланишига хизмат 
қилиши билан муҳимдир.

Бундай машаққатли меҳнат беиз 
кетмайди, албатта. 2020 йилда Олма-
лиқ кон-металлургия комбинати  “S&P 
Global Ratings” рейтингида “В+” дара-
жасини ҳамда “барқарор” башорати-
ни олгани, 2022 йилда “Fitch Ratings” 
халқаро рейтинг агентлиги томонидан 
ВB- “барқарор” кредит рейтинги берил-
гани бунинг тасдиғидир. Эътирофлар 
бошқарувга замонавий корпоратив 
услублар жорий этилишига ҳамда тўғ-
ридан-тўғри йўналтирилган хорижий 
инвестицияларни жалб қилишга янада 
кенг имкон яратади. Демак, комбинат 
жамоаси ҳали янада кўпроқ ютуқларга 
эришади.

Дилшод УЛУҒМУРОДОВ,
“Янги Ўзбекистон” мухбири

Бугун миллионлаб одамлар онлайн тўлов тизимларидан 
фаол фойдаланмоқда. Бунга, аввало, онлайн тўловлар жорий 
этилиши кенг йўл очиб берди. Ҳозир деярли ҳар бир оилада 
пластик карта бор. Улар орқали нафақат савдо ва хизмат 
кўрсатиш шохобчаларига ўрнатилган терминаллар, балки 
фойдаланувчининг шахсий смартфони ёки компьютерлар 
ёрдамида турли онлайн тўловлар, пул ўтказмаларини амалга 
ошириш имконияти мавжуд.

Зумрад ҒОЙИБНАЗАРОВА,
иқтисодиёт фанлари доктори, профессор

фирибгарлар ҳар йили миллиардлаб пул 
ўзлаштиряпти. Вақт ўтиши билан фириб-
гарликнинг янги усуллари пайдо бўляпти.

Банклар ва онлайн тўлов тизимида 
хавфсизлик кучайтирилишига қарамай, 
фойдаланувчиларнинг эҳтиётсизлиги ту-
файли фирибгарлар ўз мақсадига осон-
гина эришяпти.

Мамлакатимизда онлайн пластик кар-
талар ёки электрон ҳамёнлардан қандай 
ва қанча миқдорда ўғирликлар содир 
бўлаётгани ҳақида аниқ статистик маъ-
лумотлар мавжуд эмас, бироқ ижтимоий 
тармоқларда шу тўғридаги хабарларга 
кўзимиз тушиб туради. 

Турли банкларнинг пластик картала-
ридан ўзаро пул ўтказмалари йўлга қў-
йилиши интернет орқали пул ишлаш им-
конини кескин оширди. Бу бир жиҳатдан 
кўплаб инсонлар учун қўшимча даромад 
йўлини очди. Мисол учун, сиз — дастур-
чисиз. Уйда ўтирган ҳолда хорижий ком-
паниялар буюртмалари бўйича дастурий 
кодлар ёзасиз ва даромад топасиз. Меҳ-
натингиз учун тўланган WMZ (АҚШ дол-
ларининг Webmoney Transfer тизимидаги 
электрон титул бирлиги)ни истасангиз, 

хорижий электрон дўконлардан маҳсу-
лот харид қилишга ишлатасиз, истасан-
гиз, сотиб, сўмга айлантириб оласиз. Бу-
нинг учун интернет тизимида, ижтимоий 
тармоқларда исталганча эълонларга дуч 
келасиз. Аксар фирибгарликлар айнан 
шу палладан бошланади.

Электрон пул алмашишга мўлжал-
ланган сайтларда 1 WMZнинг сотили-
ши ва сотиб олиниши ўртасидаги фарқ 
каттагина: 8 минг сўмдан сотиб олиш, 
9 минг сўмгача сотиш ҳақида эълонлар 
жойлаштирилган. Яъни ўртадаги одам 1 
WMZдан 1000 сўмгача ишлаб олади. Бу 
худди валюта олди-сотдисининг “қора 
бозори”га ўхшайди. Фақат онлайн кўри-
нишдагиси.

Ушбу айирбошлашларда аксар ҳол-
ларда WMZ сотиб олиш ва сотишни 
таклиф қилаётганлар билан шахсан 
учрашилмайди, жараён онлайн амалга 

ошади. Айирбошлашда онлайн тўлов 
тизимидан фойдаланилади. Бу айлан-
маларда аниқ назорат йўқлиги сабаб фи-
рибгарликдан ҳеч ким сизни суғуртала-
маган. WMZ харид қилишдаёқ фирибгар 
қармоғига илиниб қолишингиз мумкин. 
Уёғига турли шакллардаги алдовларга 
дуч келаверасиз.

ИНТЕРНЕТДАН 
МЎМАЙ ДАРОМАД?

Бугунги кунга келиб, аксарият за-
мондошларимиз, айниқса, ёшлар ин-
тернетдан эркин фойдаланади. Бунинг 
хавфли томони, ёшларнинг муайян 
қисми онлайн ўйинларга қизиқади, бу 
эса пулли. Дейлик, бир соатлик ўйин —  
2 WMZ. Электрон пул сотувчилар ёш-
ларнинг шу нозик жойидан ушлаб, улар-
га WMZ сотиб олиш ва онлайн ўйинни 
таклиф қилади. Аммо болада бунча 
пул нима қилсин? У қармоққа илингач, 
фирибгарлар унга ота-онасининг плас-
тик картасидан қандай қилиб тўловни 
амалга оширишигача онлайн ўргатади. 
Телефонга тўлов ҳақида келган СМСни 
ўчириш кераклигини ҳам унутишмайди. 
Чунки “ишнинг миси” чиқиб қолмасин, 
дейди-да.

Интернетдан осон пул топиш — дар-
ҳол қизиқтириб қўядиган алдамчи так-
лиф. Аниқроғи — ишонувчан одамларни 
фирибгарлар қармоғига илинтирадиган 
хўрак. Ёшлар ўртасида жуда оммалаш-
ган ижтимоий тармоқларда пул топишни 
таклиф этаётган “уддабурон”лар қисқа 
вақт ичида ўз пулларини бир неча баро-
бар кўпайтирганини “реклама” қилади. 
Шу ўринда барчамиз ўзимизга савол бе-
ришимиз керак: шунча зўр пул  топаётган 

экан, нега жимгина шу ишини давом 
эттиравермайди? Нега бошқаларга бу 
усулни шунчаки ўргатмоқчи, бундан унга 
нима манфаат?

Демак, бу ерда фақатгина унинг ман-
фаати бор. Унга ишониб, у айтган элек-
трон манзилга пул ўтказиб берганлар 
бир муддатдан кейин пулига қўшиб фи-
рибгарни ҳам топа олмайди.

Осон пул топишга қаратилган бу 
каби таклифлар шунчалик хилма-хил-
ки, бунда нафақат фирибгарликдан 
азият чекиш ва моддий зарар кўриш, 
балки ёшларнинг турли онлайн ўйин-
лар, яъни қиморга ружу қўйиши каби 
аянчли ҳолатлар юзага келади. Шу-
нинг учун ҳам тармоқдаги ҳар қандай 
таклифларга ишонувчан бўлмаслик, 
айниқса, ёшларнинг қандай онлайн 
тизимлардан фойдаланаётгани, мес-
сенжер ёки ижтимоий тармоқларда 
кимлар билан мулоқотдалигини на-
зорат қилиб туриш керак. Онлайн дў-
конлардан харид қилиш, пластик кар-
таларни турли тизимлардан рўйхатдан 
ўтказиш, умуман, электрон тўловлар 
билан боғлиқ барча ҳолатларда эҳ-
тиёткор бўлиш зарур.

Мабодо картангиздан пул ечиб олин-
ганини сезсангиз, биринчи навбатда, 
картани блоклаш чорасини кўринг. Сўнг 
эса тегишли банкка мурожаат қилиш ло-
зим. 

КАФИЛЛИК 
МАСЪУЛИЯТИ

Онлайн тўловларда юзага келаётган 
яна бир муаммо банк томонидан ажра-
тилган кредит кафил ҳисоб рақамидан 
ечиб олинишида кўзга ташланяпти.

Охирги йилларда кредит бозорининг 
эркинлашуви жисмоний шахслар учун 
ҳам ўз фаолиятини молиялаштиришнинг 
кенг имкониятларини яратди. Одамлар 
автомобиль, уй-жой ёки шунчаки истеъ-
мол учун кредит олишга киришди. Бу, 
албатта, уларнинг ижтимоий-иқтисодий 
аҳволини яхшиламоқда, эҳтиёжини қон-
диришга хизмат қилмоқда. Шунга муво-
фиқ, жисмоний шахсларнинг қарз юки 
ҳам ошиб бормоқда. 

Шунингдек, бу кредитга оид фуқаро-
лик низолари кўпайишига олиб келмоқда 
ва суд амалиётида ҳам ўз аксини топмоқ-
да. Бугунги кунда кредит ундириш билан 

боғлиқ низолар энг кўп кўрилган фуқаро-
лик иш турига айланиб улгурган. 

Шу ўринда савол туғилади: банк ка-
филдан қарзни қачон ва қандай ундира 
олади?

Кўпчилик ўйлайдики, банк аввал 
қарздордан кредит қарздорлигини та-
лаб қилади, у тўлай олмасагина ка-
филдан сўрайди. Лекин доим ҳам 
ундай эмас. Кафилликда кафилнинг 
жавобгарлиги субсидиар ёки солидар 
тарзда белгиланиши мумкин (шартно-
мада белгиланади). Яъни субсидиар 
жавобгарлик белгиланганда банк аввал 
қарздордан қарзни ундириш чоралари-
ни кўриши, имкони бўлмагандагина ка-
филдан қарзни тўлашни талаб қилиши 
мумкин. Солидар жавобгарлик белги-
ланган тақдирда (бу энг кўп қўллани-
ладиган ҳолат) банк бирданига қарздор 
ва кафилдан қарзни тўлашни талаб 
қилади (суд тартибида). Кўриниб турга-
нидек, банклар ўзи учун қулай шаклни 
танлайди, деярли доим кафилга соли-
дар жавобгарлик юкловчи шартларни 
белгилайди. Яъни қарздор вақтида 
қарзини тўламаса, банк кафилдан ҳам 
қарзни тўлашни талаб қилиш ҳуқуқига 
эга бўлади. Ҳар қандай ҳолатда ҳам ка-
фил кредит қарзи бўйича тўлиқ жавоб-
гар бўлади.

Кўпчилик ҳолатларда банклар қу-
лайроқ ундириш механизмини қўллай-
ди, яъни кафилнинг банк картаси (ҳи-
соб рақами)дан кредит қарзини дарҳол 
ундириб олишга келишиб олади. Бунда 
кредит тўлови вақтида қарздор қарзи-
ни тўламаган бўлса, тўғридан-тўғри 
кафилнинг ҳисоб рақамидан қарз ечиб 
олинади.

Кафил шахс кредит маблағи ажратган 
кредит ташкилоти олдида қарз олувчи 
билан баравар улушда жавоб беради, 
жумладан, кафил кредит ташкилотига 
қарздорнинг ўз вақтида тўланмаган кре-
дитининг асосий қарзи ва унга ҳисоб-
ланган фоизни тўлашдан ташқари, ушбу 
кредитни ундириб олиш билан боғлиқ суд 
харажатларини ва қарздор ўз мажбурия-
тини бажармаган ёки лозим даражада 
бажармагани туфайли кредит ташкило-
тига етказилган бошқа зарарларни ҳам 
тўлайди.

Шунинг учун кафил бўлишга рози бў-
лишдан олдин у нимани ўз ичига олиши 
ва эҳтимолий хатарлар ҳақида яхшилаб 
ўйлаб кўриш керак.

Коннинг илк маъдани янги — 3-мис бойитиш 
фабрикаси омборхонасига юборилди

“ЁШЛИК-1” КОНИДАН 
ДАСТЛАБКИ РУДА ОЛИНДИ

Ўзбекистон жуда қулай табиий-географик жойлашувга эга мамлакатлар сирасига киради. Заминимиз 
табиий бойликлари захираларидан олинаётган ноёб маҳсулотлар саноатнинг турли тармоқлари 
ривожи, иқтисодиётимиз барқарорлиги ва турмушимиз фаровонлигига хизмат қилмоқда. 

МИЛЛИЙ МЕНТАЛИТЕТ ВА ЁШЛАР

сув спорти

Давр нафаси

“Римликлар барча касалликлардан 
сув ёрдамида даволанганлар, олти аср 
давомида уларда умуман табиблар бўл-
маган”, деб ёзади Плиний. Ўша пайтлар-
да Римда кунига бир неча мартадан чў-
милиш одат саналган.

Қадимги ҳиндларда бундай ҳикмат 
бўлган: “Сузиш ва ювиниш кишига 10 та 
имтиёз беради: тиниқ онг, бардамлик, те-
тиклик, соғломлик, куч, гўзаллик, ёшлик, 
поклик, тоза ранг ва барно аёлларнинг 
эътибори”.

Сузиш, чўмилиш славян халқлари 
орасида ҳам оммалашган. Русларнинг 
дарё музини тешиб чўмилиш одати кўп-
чиликка таниш.  Уларнинг чиниққани 
хорижликларни доим ҳайратга солиб 
келган.

Пётр I саройида бўлган камер-юнкер 
Берхолс бундай ёзган эди: “Руслар иссиқ 
ҳаммомдан чиқиб, мутлақо яланғоч ҳол-
да муздек сувга ташланади ва ўзларини 
жуда яхши сезади, чунки улар болалик-
дан шунга ўрганган”.

Сув спорти Европада ҳам аҳамиятли 
эди. Ўрта асрларда черков чўмилишни 
тақиқлаб қўйди.  Сувдан узоқлашиш 
аҳолига жуда қимматга тушган. Вабо, 
ўлат, терлама эпидемиялари катта-кат-
та шаҳарлар аҳолисини қириб юборган. 
Бироқ соғлом фикр охир-оқибат ғалаба 
қилди ва роман-герман мамлакатлари-
да зодагонларнинг фарзандлари бўл-
ган бўлажак жангчиларни жисмоний 
тарбиялашда сузиш ўқитиш тизимига 
киритилди.

Уйғониш даврига келиб, сузишга қи-
зиқиш янада кучайганини кўрамиз. 1515 
йилда Италияда сузиш бўйича тарихда 
биринчи мусобақа ўтказилди. 1538 йил-
да эса сузишга бағишланган илк китоб 
дунё юзини кўрди, унинг муаллифи да-
ниялик Н.Винман ҳисобланади.

Европада сузишнинг янада кенг ри-
вожланиши учун туртки бўлган бошқа 
бир сабаб Наполеон урушларидаги 
жиддий йўқотишлар чўкканлар ҳисса-
сига тўғри келиши билан боғлиқ эди. 
Шундан кейин сув спорти умумий тар-
бия йўналиши сифатида янада омма-
лашди.

Ўзбекистонда сузишнинг спорт тури 
сифатида пайдо бўлиши ўтган асрнинг 
20-йилларига тўғри келади. 1920 йилда 
Тошкент шаҳридаги ҳозирги “Пахтакор” 
стадиони билан Анҳор канали оралиғи-
да машҳур ака-ука шифокор Слонимлар 

Ёш авлод тарбиясига давлат сиёса-
ти даражасида эътибор қаратилиши бу 
соҳанинг нақадар муҳим аҳамиятга эга 
эканидан далолат беради. Буни мамла-
катимизнинг яқин ўтмишидаги тарихий 
йўли мисолида кўришимиз мумкин. 

Маънавий-маърифий ишларни ти-
зимли ташкил этиш, бу борадаги чора-
тадбирлар самарадорлигини ошириш, 
аҳоли, айниқса, ёшларнинг интеллек-
туал салоҳияти, онгу тафаккури ва дунё-
қарашини юксалтириш, ватанпарварлик, 
халққа муҳаббат ва садоқат туйғуси би-
лан яшайдиган баркамол авлодни тар-
биялаш давр талабидир. 

Юртимиздаги миллатлараро аҳиллик, 
ўзаро меҳр-оқибат ҳамда ҳамжиҳатлик 
муҳитини кўз қорачиғидек асраш ва мус-
таҳкамлаш йўлида олиб борилаётган 
ишларимизнинг маъно-мазмунини тушу-
ниб етиш муҳим. 

маблағига 15 метрли сузиш ҳавзаси ва 
даволовчи солярий қурилган. Айнан шу 
ҳудудда Туркистон Республикасидаги 
биринчи сузиш мактаби пайдо бўлди. 
Мактабда турли ёшдаги 800 га яқин аёл-
эркак сузишни ўрганган. Бу мактабнинг 
ташкилотчиси ва мураббийи 1914 йилда 
АҚШдан келган Сидней Львович Жаксон 
эди.

1927 йилда ТошГРЭС сув омбо-
рида 50 метрли сузиш ҳавзаси ҳи-
собланган биринчи сув станцияси 
қурилиши юртимиз спорти ҳаётида-
ги муҳим воқеа бўлди. Шу йилнинг 
ёзидаёқ Самара шаҳри сузувчилари 
билан учрашув уюштирилди. Сама-
раликлардан бири — мазкур мусо-
бақалар иштирокчиси Н.Тарасов 

Тошкентда қолиб, сув спорти турла-
ри бўйича йўриқчи сифатида ишлай 
бошлади.

Ўзбекистон мустақилликка эришган-
дан кейин спортчилар, хусусан, сузув-
чилар терма жамоаси олдида ҳам катта 
имкониятлар эшиги очилди. Улар муста-
қил Ўзбекистон байроғи остида алоҳида 
жамоа бўлиб, халқаро мусобақаларда 
иштирок эта бошлади.

1992 йилда Ўзбекистон Сузиш феде-
рацияси ташкил қилинди, Шокарим Ан-
назаров унинг президенти этиб сайланди.

1994 йилда Ўзбекистон Сузиш федера-
цияси тенг ҳуқуқли аъзо сифатида халқа-
ро федерацияга (FINA), шунингдек, Осиё 
сузиш уюшмасига (ААSF) қабул қилинди. 

Ўша йил июлида В.Кабанов, О.Свет-
ковский, А.Агафонов, А.Галяутдинов, 
С.Вечеркиндан иборат сузиш терма жа-
моаси Ўзбекистонда хизмат кўрсатган 
мураббий В.Петров раҳбарлигида тарих-
да биринчи марта жаҳон чемпионатида 
қатнашди. Октябрь ойида эса терма 
жамоа Япониянинг Хиросима шаҳрида 
бўлиб ўтган XII Осиё ўйинларида бирин-
чи марта иштирок этиб, эркин услубда 
4х100 мeтр эстафетада бронза медал-
ларни қўлга киритди.

1995 йилда Навоий тоғ-металлургия 
комбинатининг “Олтин сув” сузиш марка-
зи иш бошлади. Ўзбекистон терма жамоа-
си Шри-Ланканинг Коломбо шаҳрида ёш 
гуруҳлари ўртасида бўлиб ўтган IX Осиё 
ва Океания чемпионатида (2001 йилдан 
бошлаб ёш гуруҳлараро сув спорти тур-
лари бўйича Осиё чемпионати) қатнашиб, 
8 та олтин, 7 та кумуш ва 5 та бронза ме-
даль соҳиби бўлди.

1996 йилда терма жамоамиз Таиланд-
нинг Бангкок шаҳрида ўтган VI Осиё чем-
пионатида қатнашиб, 1 та олтин, 1 та ку-
муш ҳамда 3 та бронза медалга эришди. 

2001 йилда Ўзбекистон сузувчилар 
терма жамоаси ёш гуруҳлараро ўтка-
зилган сув спорти турлари бўйича I Осиё 
чемпионатига борди (ХХР, Гонконг). Бу 
мусобақада терма жамоа 10 та олтин, 
7 та кумуш ҳамда 6 та бронза медални 
қўлга киритди.

Жамоамиз ХХРнинг Жухай шаҳрида 
2002 йилда сув спорти турлари бўйича  
II Осиё чемпионатида 14 та олтин, кумуш 
ва бронза медаль соҳибига айланди. 

Солномаларга эътибор қаратсак, сув 
спортидаги халқаро натижаларимиз йил-
дан-йилга ўсиб борганига гувоҳ бўламиз.

ЧИНИҚИШ ВА 
ТАЙЁРГАРЛИК — ЯРИМ 

ҒАЛАБА
Жорий йилда Хитойнинг Ханчжоу 

шаҳрида бўлиб ўтган XIX ёзги Осиё 
ўйинларида эришилган натижалар сув 
спортимиз яна бир поғона кўтарилганини 
исботлади. Олдинда турган навбатдаги 
довон — Париж Олимпиадаси. Айнан 
мазкур мусобақада юқори натижалар 
қайд этиш Ватанимиз шарафини юксал-
тириш баробарида ўзбек сув спортининг 
янги даврини бошлаб беради. 

Хўш, тайёргарликлар қандай кечмоқ-
да?

Бу ҳақда Ёшлар сиёсати ва спорт ва-
зирлиги тасарруфидаги Сув спорти тур-
лари бўйича республика олий спорт ма-
ҳорати мактаби директори ўринбосари 
Азизжон Ҳожиев бундай дейди:

— Ханчжоу — 2022 Осиё ўйинла-
рида терма жамоамиз эришган юқори 
натижалар сув спортига қаратилаётган 
 эътиборнинг натижаси, шунингдек, спорт-
чиларимиз салоҳиятининг янги босқичга 
чиққанини исботлади. Энди олдимизда 
турган асосий вазифа Президентимиз-
нинг 2021 йил 5 ноябрдаги “2024 йил Па-
риж шаҳрида (Франция) бўлиб ўтадиган 
ХХXIII ёзги Олимпия ва ХVII Паралимпия 
ўйинларига Ўзбекистон спортчиларини 
комплекс тайёрлаш тўғрисида”ги қарори 
асосида мазкур нуфузли мусобақага му-
носиб тайёргарлик кўришдир.

Қарорга кўра, терма жамоа аъзолари-
ни йил давомида мунтазам тайёргарлик 

жараёнларига жалб этиш белгиланган 
бўлиб, ҳозирги кунда спортчиларимиз 
Тошкент денгизи эшкак эшиш спорт ба-
засида академик, байдарка ва каноэда 
эшкак эшиш турлари бўйича машғулот-
лар ўтказмоқда. Бундан ташқари, па-
раакадемия ва параканоэ бўйича ҳам 
спортчиларимиз қизғин тайёргарлик жа-
раёнини давом эттирмоқда.

Сузиш йўналишида машғулотлар Рес-
публика олимпия ва паралимпия спорт 
турларига тайёрлаш марказларида ўтка-
зилмоқда. Сув полоси йўналишида Бе-
руний туманида жойлашган сув спорти 
саройида тайёргарлик кўриляпти.

Спортчиларимизни тайёрлаш учун на-
фақат маҳаллий, балки кўплаб хорижий 
мураббийлар жалб этилган. Анъанага 
мувофиқ, спортчиларимизнинг тайёр-
гарлик мобайнида бошқа миллий ҳамда 
халқаро мусобақалардаги иштироки таъ-
минлаб келинмоқда.

Терма жамоа аъзоларининг машғу-
лотлар жараёнига илғор технологиялар-
ни жалб этиш, шунингдек, уларни мун-
тазам тиббий кўрикдан ўтказиб туриш 
тизими ҳам яхши йўлга қўйилган.

Бугунги кунда паралимпия спортини 
изчил ривожлантириш бўйича ҳаракатлар 
жадал давом этяпти. Имконияти чеклан-
ган, ногиронлиги бўлган спортчиларимиз-

нинг фаолияти ҳар томонлама қўллаб-
қувватланмоқда. Шунингдек, ҳужжатда 
Олимпия ва Паралимпия ўйинлари ишти-
рокчилари орасида аёллар улушини оши-
риш белгиланган. Бундан асосий мақсад 
спортчилар орасида гендер тенглик маса-
ласига эътибор қаратишдир.

Бугунги кунгача Париж Олимпиада-
сида иштирок этиш учун сув спорти йў-
налишида 3 спортчимиз — параканоэ 
бўйича Азизбек Абдулҳабибов, Ҳайитму-
род Шерқўзиев, сузиш бўйича эса Ислом 
Аслонов лицензияларни қўлга киритган. 

Ҳали Париж Олимпиадасига йўллан-
ма берувчи асосий мусобақалар олдин-
да. Насиб бўлса, спортчиларимиз яна 
кўплаб лицензия олади. 

“БУТУН ДИҚҚАТ-ЭЪТИБОРИМ 
ПАРИЖ ОЛИМПИАДАСИДА”

Алишер Турдиев академик эшкак 
эшиш бўйича Ўзбекистон терма жамоаси 
аъзоси. У бугунги кунда қизғин тайёргар-
лик машғулотларида қатнашмоқда.

— Сув спортига қизиқиш ёшлигим-
дан бошланган. Бу спорт тури ҳақидаги 
дастлабки тарбияни жонкуяр мураббий 
Камолиддин Раҳматовдан олганман, — 
дейди Алишер. — Болалигимдан улкан 
кемаларга, қайиқларга қизиқишим кучли 
эди. Биринчи бор қайиқда беллашаётган 
спортчиларни кўриб, шу спорт турини 
танлашга қарор қилганман. Академик 
эшкак эшиш билан шуғуллана бошлага-
нимга 10 йилдан ошди. Берилган имко-
ниятлар ҳамда ҳаракатларим туфайли 
бугунги кунда 4 карра Осиё чемпиони 
бўлдим. 2018 йилдаги Осиё ўйинларида 
сазовор бўлган кумуш ҳамда жорий йил-
даги ХIХ Осиё ўйинларида қўлга кирит-
ган олтин медалим алоҳида қимматли. 
Ҳозир бутун диққат-эътиборимни Париж 
Олимпиадасида қатнашиб, унда юқори 
натижа қайд этишга қаратганман. Албат-
та, эришган натижаларимиз ҳамда келгу-
сидаги мақсадларимиз амалга ошишида 
яратиб берилаётган имкониятларнинг 
аҳамияти катта. Хусусан, асосий қуроли-
миз ҳисобланган қайиқлар замонавийла-
рига алмаштириб берилиши бизга катта 
кўмак бўлди. 

МУСТАҲКАМ ИРОДА – 
ЮКСАК МАРРАЛАР ГАРОВИ

Азизбек Абдулҳабибов Параосиё 
ўйинларида олтин медаль соҳиби бўлди. 
Имкониятининг чеклангани унинг орзу-
ларини чеклаб қўя олмади. Шижоатини 
кўриб, ҳавас қилади киши.

— Сузишни яхши кўришим мени бу 
спортга бошлаб келган. Нафақат су-
зиш, сув спортининг бошқа турлари 
ҳам мени болалигимдан қизиқтира-
ди, — дейди спортчи. — Айнан устоз-
ларимнинг эътибори, ота-онамнинг 
ғамхўрлиги бу спорт турида профес-
сионал фаолият юритишимга имконият 
яратиб берди. Cпорт иродамни мус-
таҳкамлашда жуда катта ўрин тутган. 
Ҳаётга, яшашга муҳаббатимни айнан 
шу туфайли топганман, десам мубола-
ға бўлмайди.

Мағлубият спортчига шижоат бағиш-
ласа, ғолиблик сиз жамият учун керакли 
инсон эканингизни эслатади. Шу пайт-
гача кўплаб мусобақаларда қатнашиб, 
юқори натижаларни қўлга киритиб келяп-
ман. Жумладан, Параосиё ўйинларида 
олтин медалга сазовор бўлиб, Парижга 
йўлланма олдим. Бу улкан масъулият 
юклайди. Насиб этса, дунёнинг энг ну-
фузли мусобақасида ҳам олтин медаль 
олиб, юртимиз донғини янада ёйишга 
ҳисса қўшаман. 

МАШАҚҚАТНИНГ 
МЕВАСИ

Анвар Клевлеев слаломда эшкак 
эшиш бўйича Ўзбекистон терма жамоаси 
аъзоси. У ҳам терма жамоанинг ифти-
хорларидан бири. 

— Сув спорти энг севимли маш-
ғулотимга айланиб улгурган. Бошқа 
спорт йўналишида ўзимни тасаввур 
қила олмайман, — дейди А.Клев-
леев. — 2009 йилда эшкак эшиш би-
лан шуғулланишни бошлаганман. 
Ўзбекистонда сув спорти бўйича му-
раббийларнинг катта мактаби шакл-
ланиб улгурган. Спортчининг ютуқ-
лари яратилган шароитлар ҳамда 
мураббийларнинг тажрибасига кўп 
жиҳатдан боғлиқ. Юртимизда мазкур 
спорт турини танлаган ёшлар учун бу 
имкониятларнинг иккаласи ҳам мав-
жуд. Улардан фойдаланиб, яхши на-
тижаларга эришиб келяпман. Яқинда 
бўлиб ўтган ХIХ Осиё ўйинларида ку-
муш медални қўлга киритганим менда 
алоҳида фахр уйғотади. Мақсадим — 
Олимпия ўйинларида иштирок этиб, 
яратилаётган имкониятларга муносиб 
жавоб бериш, Ватанимиз байроғини 
юксакларга кўтариш, муҳими, жонкуяр 
мураббийларимнинг меҳнатларини 
юзага чиқариш. 

Саломатлик гарови ҳисобланган сув 
спорти ривожи, у билан шуғулланувчи 
юртдошларимиз кўпайиб бориши жамия-
тимиз имижи учун ижобий ҳодиса, десак 
адашмаймиз. Айнан шу спорт тури орқа-
ли Ўзбекистон номини жаҳонга танитиш 
умуммиллий ютуғимиздир. Зеро, мамла-
катни ҳеч нарса спортчалик дунёга тез 
танита олмайди. 

Жонибек АЛИЖОНОВ,
“Янги Ўзбекистон” мухбири

Мустақилликдан кейин жамиятнинг барча жабҳалари 
каби ижтимоий-маданий соҳага ҳам катта эътибор 
қаратилди. Бинобарин, ижтимоий-маданий фаолиятда 
миллий менталитетнинг ўрни беқиёс.

Бугун янги Ўзбекистон тараққиётнинг 
янги босқичига қадам қўймоқда. Бунда 
биз мамлакат ва миллат ўлароқ танлаган 
йўл ҳуқуқий демократик жамият тузиш 
йўлидир. Ёлғондан, номигагина эмас, 
Президентимиз ташаббуси билан чин ва 
ҳақиқий ҳуқуқий демократик жамият бар-
по этишни танладик. 

Янги авлод бошқарув кадрларини — 
юксак тафаккурга эга, маънан етук ҳам-
да кенг мушоҳадали ёшларни давлат 
бошқаруви тизимига олиб келиш сиёсати 
шу билан изоҳланадики, тараққиётнинг 
янги босқичига мамлакатни фақатгина 
коррупцияга муросасиз, фикр доираси 
кенг, демократик қадриятларни ҳис қила 
олган шахслар олиб чиқади. Аслида, энг 
буюк маънавият инсон ҳурриятини таъ-
минлашдир.

Бугун миллий маънавиятимизни қай-
тадан идрок этиб, уни чуқурроқ таниб, 

янги миллий мафкурамизни шаклланти-
риш вақти келди. Маънавият тарғиботи 
асоси — ядроси адолатдан ва инсон-

парварлик тамойилидан иборат бўлиши 
керак. Миллий мафкура эса миллатни 
яшатадиган, бўғмайдиган, гуллатадиган, 

гулларини қирқмайдиган маънавият тар-
ғиботи орқали амалга оширилиши зарур. 
Қачонки, миллат зиёлилари фикрлар 
хилма-хиллиги ва соғлом мунозарага ўр-
ганса, мамлакатда чин маънода маъна-
вий юксалиш бўлади.

Ўзбекистоннинг улкан салоҳияти ҳал 
қилувчи куч сифатида ижтимоий ҳаётга 
кираётган, замонавий билим ва касб-ҳу-
нар сирларини пухта эгаллаган, навқи-
рон ёш авлод тимсолида яққол намоён 
бўлмоқда. Илм-фан ва таълим вакил-
ларига, ёш олим ва умуман, ёшларга 
берилаётган имкониятлар сабабли бугун 
юртимизда ёшлар масаласи давлат сиё-
сати даражасига кўтарилди. 

Бундай эътиборга лойиқ бўлиш ҳар 
биримизга ўзига хос масъулият юклайди. 
Айниқса, ёшларда соғлом дунёқараш, 
жумладан, китобхонлик кўникмасини 
шакллантириш, ахборот-коммуникация 
технологияларидан оқилона фойдала-
ниш маданиятини ошириш, миллий ғоя-
ни юртимизда яшаётган барча миллат 
ва элатлар, ижтимоий тоифа вакиллари 
ўртасида кенг тарғиб этиш муҳим вазифа 
ҳисобланади.

Хусусан, ҳозирги глобаллашув 
жараёнида ёшларни шахс онгини 
эгаллашга қаратилган хуружлардан 
ҳимоялаш, ҳар бир инсоннинг руҳий 
оламида мустаҳкам маънавиятни 
шакллантириш, ахборот истеъмоли 
маданиятини таркиб топтириш дол-
зарб аҳамият касб этади. Таълим-тар-
бия сифати ва маънавий ишлар са-
марадорлигини оширишда, биринчи 
навбатда, ёшларга маънавий, ғоявий, 
билим ва тарбия бериш ҳамда жамият 
манфаатларига зид, зарарли ғояларга 
қарши мафкуравий иммунитетни юк-
салтириш муҳимдир.

Халқимизнинг қадимий анъаналари, 
азалий урф-одат ҳамда маросимлари 
ўзига хос ва ўзига мос миллий ментали-
тетга эга эканимиздан далолат беради. 
Миллий тарихимизни тиклаш, бой имко-
ниятларини излаб топиш, халқимиз, ёш-
ларимиз онги ва қалбига сингдириш юр-
тимиз нуфузи юксалишига, халқимизнинг 
маънавий-маърифий дунёси бойишига 
хизмат қилади. 

Абдуқаҳҳор РАҲМОНОВ,
Тошкент тиббиёт 

академияси Термиз 
филиали директори 

ўринбосари, фалсафа 
фанлари доктори

УЛКАН  НАТИЖАЛАР  САРИ

Бошланиши 1-бетда

Спортчиларимизни тайёрлаш учун нафақат маҳаллий, 
балки кўплаб хорижий мураббийлар жалб этилган. 
Анъанага мувофиқ, спортчиларимизнинг тайёргарлик 
мобайнида бошқа миллий ҳамда халқаро мусобақалардаги 
иштироки таъминлаб келинмоқда.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги

Биз янги Ўзбекистонимизнинг янги тонг-
отар даврини, шиддатли уйғониш палла-
ларини бошдан кечирмоқдамиз. Мудроқ 
туйғулар, ялқовлик билан лоқайдлик бу 
даврга мутлақо ёт, олиб борилаётган очиқ-
ойдин сиёсат, жаҳон саҳнида, манаман де-
ган дунё давлатлари билан баб-баравар 
бўйлашиб, улар иштироки ва ҳамкорли-
гида кечаётган жўшқин ижтимоий-сиёсий 
ҳаёт она Ватанимизнинг янги тонготарла-
ри ғоят файзли ва баракали бўлишидан 
мужда бераётир.

Ёшлик — ўз номи билан ёшлик, йигит-
лик — ўз азму шижоати билан йигитлик. 
Лекин устоз айтганидай, ёшлик экан деб 
бир умр лаллайиб, лайлак ҳайдаб ўтиб ке-
тавериш ҳам мумкин. Шунинг учун ҳам ти-
нимсиз билим, таълим дейилаётгани бежиз 
эмас. Зеро, асовдарё умрнинг жиловини 
тўғри ўзанга солиш учун ҳам айнан билим 
ва юксак иқтидор керак бўлади. Ҳазрат бо-
бомиз ҳам айтиб кетганлар-ку: “Йигитликда 
йиғ илмнинг махзани, Қарилиғ чоғида харж 
қилғил они”.

Модомики, гап “тонг билан шом”, “тун 
била тонг”, “тонг” ва “тонготарлар” хусусида 
кетар экан, барча шоирларимиз ижодида 
ушбу мавзунинг кенг рамзий кўлам ва қам-
ров касб этганини, бу ибораларга салмоқли 
тимсолий маънолар юкланганининг гувоҳи 
бўламиз. Мавзуни ХХ аср ўзбек адабиёти-
нинг йирик ва забардаст намояндаси, до-
нишманд шоиримиз Ғафур Ғулом ижодидан 
олинган тамсилларга кўчиришдан олдин 
мумтоз адабиётимиз, аниқроғи, Алишер 
Навоий бобомизнинг асарларига мурожаат 
қиладиган бўлсак, у беназир зотнинг бутун 
умри, бор ижодиёти тонг билан шом, тун 
билан кун, кеча ва кундузларнинг изтироб 
ва соғинчлари, ранж билан заҳматларидан 
иборат эканини кўрамиз. Шу боис, машҳур 
ғазалида келтирилган “Кўзларимга кеча тонг 
отгунча уйқу келмади” сатридаги “кеча” сўзи 
“бир умр” деган янглиғ таассурот қолдиради.

Дарҳақиқат, Навоий ҳазратлари яна бир 
ғазалида мавзуни чуқур олиб, аёвсиз ва бе-
шафқат мисраларни битади:

Тунга етмас кунни ўткардим ўлиб 
 ҳижронида,

Кунга етгайманму, ваҳ, бу субҳи йўқ 
шомим била.

Нима дейсиз, нима дея оласиз? Ҳеч 
нарса дея олмайсиз, “тунга етмас кун” қар-
шисида, “субҳи йўқ шом” олдида зору нота-
вон қолаверасиз.

Саъдий Шерозий “Насиҳатнома”сида 
шундай сатр бор: “Аз субҳ ҳамиша жониби 
шом равем” (“Биз ҳамиша тонгдан шом то-
монга қараб борамиз”). Бир пайтлар устоз 
Эркин Воҳидовдан “Тафаккур” журнали 
учун мўлжалланган суҳбатимизни шу сатр 
билан бошласак, қандай?” деб сўрагани-
мизда, устоз лутф қилиб, “Келинг, шом ҳа-
қида гаплашмай қўя қолайлик, тонг ҳақида 
суҳбатлашганимиз дуруст”, дея гурунгни 
ёруғликка қараб бурган эди.

Устоз Ғафур Ғулом шеърларида алоҳида 
меҳр билан тилга олиниб, энг кўп учрайдиган 
бир жуфт сўз борки, бу “тонг” ва тонготар”-
дир. “Сен етим эмассан”даги “Тонг яқин, тонг 

Бу Ватан номи биландир тинчу оромим менинг,
Тонги ҳам шоми менингдир, тонг била шомим менинг,
Дилбару дилкаш, дилорою дилоромим менинг,
Оташин ишқдан тўлиқдир доимо жомим менинг,
Соядек ёнимда ёндош дўстим — илҳомим менинг.

Ҳеч бир осмон юлдузи юлдузларидай зўр эмас,
Сойларининг мавжидай ҳеч сув дилимга жўр эмас,
Нон ушоғин кўзга суртай, ки элим нонкўр эмас,
Шом қуёшин шуъласидан бу тўқилган тўр эмас,
Зар балиқлардан умидвор ташлаган домим менинг.

Сўзни гул янглиғ севишни Ўзи бермиш менга Ҳақ,
Шул сабабдан ҳар сўзим гулрангу дил қонига ғарқ,
Бунда ҳар гул барги кўнглим дафтаридан бир варақ,
Бу ғазални ёдлаб олу гулни уз, чакканга тақ,
Мингта ошиқ, мингта маъшуқларга инъомим менинг.

Мен азиз инсонларимнинг доғини хўп куйладим,
Қилди даврон гоҳ маломат, гоҳ талотўп, куйладим,
Мен жуда кўп ўйладим ҳам мен жуда кўп куйладим,
Умрнинг тонгин, кун ўрта чоғини хўп куйладим,
Нурли мисраларни кутгай бахтли оқшомим менинг.

Бир кўнгилнинг меҳри етгай гоҳи минг кўнгилгача,
Бир умрлик сайру гашти асли бир соҳилгача,
Ким етиб-етмабди ким сен кўзлаган манзилгача,
Юзга кирмак мўлжал олсанг, сабр қил юз йилгача,
Қирқ ўғил қизга бибидир гул-гуландомим менинг.

Келгуси юз йилги авлодларга бу биздан салом,
Токи назмим бор экандир, бу салом бўлмас тамом,
Бу чароғистонда мен ҳам бир Сирожман, вассалом,
Тошкент оқшомин ёзиш ният эди, хуллас калом,
Шеър ёзмоққа фаранг Ғафур Ғулом номим менинг.

яқин, оппоқ тонг яқин” сатрларидан бошлаб, 
то умрининг серзилзила поёнигача — гар-
чанд ўз замонасидан кўп меҳру мурувват-
ларга сазовор бўлган эса-да, дардчил ва бе-
ҳаловат шоир умрининг тийра шомига қадар 
қандайдир бошқа бир тонгдан умидвордай, 
бошқа бир тонг, қанақадир ўзга бир тонготар-
га илҳақ ва мунтазир ўтгандай.

“Қизил Ўзбекистон” газетасининг 1948 
йил 15 май сонида чоп этилган Навоий бо-
бомизга бағишланган “Алишер” манзума-
сида ўқиймиз:

Дурахшон юлдузлар сари ўкирган,
Бўйнида занжиру қалби озод шер.
Инсоний муҳаббат меҳри-ла вафо,
Эрку бахт тимсоли улуғ Алишер.

Ҳирот тонготарин тасаввур қилиб,
Йигитлик умрингнинг камолин кўрдим:
Қариган чоғларинг қаро шомида
Хуросон ўлкасин заволин кўрдим.

Ана энди тасаввур қилинг: Шу жойда 
“Бўйнида занжиру қалби озод шер” — Ғафур 
муаллимнинг ўзи “дурахшон юлдузлар сари 
ўкирган”дай бўлиб туюлмаяптими? Қари-
ликнинг қаро шомида Хуросон ўлкаси эмас, 
балки емирилиши муқаррар бошқа бир мус-
табид тузум, ўзга бир империянинг заволи 
кўринмаяптимикан?.. “Мен одам эдим-ку, 
инсон фарзанди!” “Бу — етим Ғафурнинг 
маломат банди” деб ёзаркан устоз Абдулла 
Орипов “Маломат тошлари” шеърида, улуғ 
шоирнинг фақатгина болалик — етим-есир-
ликда кечган хору саргардон паллаларини-
гина назарда тутмагандир?..

Миллатнинг даҳо шоири сифатида Ға-
фур Ғулом учун ўзбек шеъриятида янги 
авлоднинг пайдо бўлиши ниҳоятда муҳим 
ва кутилган табиий ҳол эди. Бу пайтга ке-
либ, (ХХ асрнинг 60-йиллари боши) Никита 
Хрушчёв сиёсатининг илимилиқ (оттепель) 
даври таназзулга юз тутган, Москвада 
мамлакат зиёлилари вакиллари, ёш ижод-
корлар билан бўлган учрашувда Андрей 
Вознесенский, Евгений Евтушенко, Эр-
нест Неизвестний сингари шоиру рассом-
лар тоза “дўппосланиб”, сиёсат мутлақо 
тескарига қараб кетган нохуш ва таҳлика-
ли бир давр — гуриллаб чиқиб келаётган 
ижодкорларга таъқиб ва тазйиқ кундан-кун 
кучайганидан-кучайиб борар эди. Бу ҳолат, 
табиийки, мустабид шўро чангалидаги ма-
ҳаллий республикаларнинг ёш илғор ижод-
корларини ҳам четлаб ўтмаган. Бизнинг 
адабиётда илк тазйиқ калтаклари Эркин 
ака билан Абдулла аканинг бошида айла-
нар, бу дилгир манзаралар устоз адибла-
римизни хавотирга солмай иложи йўқ эди. 
Биринчи бўлиб домла Абдулла Қаҳҳор им-
дод қўлини чўзганини адабиёт муҳиблари 
яхши билади. Шеърларидан эпиграф олиш 
баҳонасида, буларга эга чиқиб, балогар-
донлик қилгани, шу йўсинда чиройли тарз-
да кенг жамоатчиликни ҳам ҳушёр торт-
тиргани энди кулгили кўринади. Лекин ўша 
қаттол сиёсат исканжасида катта устозлар-
нинг бу хатти-ҳаракати жасорат билан тенг 
бўлганини замондошлар ёзиб қолдирган. У 

жавобида бир аччиқ ҳақиқат яширинганини 
илғаш қийин эмас. Бутун умри ерда, осмон-
да — узлуксиз сафарларда сарф бўлган, бир 
зум бўлса-да ором, ҳаловат нималигини бил-
маган заҳматкаш адибнинг ўз кечган умрига 
аччиқ заҳархандаси эди бу.

“Сен етим эмассан” шеърида: “Оталик 
ҳиссининг бебаҳо, лазиз тўлқинлари ичра 
ғарқ бўлиб кетиб, азиз бошинг узра тер-
мулмоқдаман”, дея лутф этилганидай, улуғ 
шоиримизнинг оилапарварлик, боласевар-
лик, меҳр ва муҳаббат туйғулари яхлит му-
жассамини топган ҳаёти ва ижоди неча бир 
авлодларга ибрат мактаби бўлгулик дара-
жада сермазмун, мушфиқ ва фидойи бир 
отанинг меҳру муруввати, вафо ва садоқат 
тимсоли бўлиб ҳозир ҳам балқиб-нурланиб 
турибди. Беихтиёр устозга қўшилиб барал-
ла изҳори дил қилгингиз келади:

Вафонинг оқ йўли шунча узунми,
Сочингда мунчалар оқ кўп, Муҳаррам?
Ишқингда кезганим тонготарларни
Ўраб олгандирсан, шу дурранг кўркам.

Тун билан тонг ҳақида гапирилар экан, 
Алишер Навоий бобомизнинг “Бадоеъ ул-
васат” (“Ўрта ёш гўзалликлари”) девонига 
киритилган 363-рақамли “тун била тонг” 
радифли ғазалига тўхталиб ўтмоқ жоиз деб 
ўйлаймиз. Ғазал умрнинг ўрталарида ёзи-
либ, юқоридаги девонга киритилган, аруз-
нинг қийин баҳрларидан бўлмиш мужтасс 
баҳрининг мужтасси мусаммани махбуни 
мақсур вазнида битилган.

Ҳазрат Навоийнинг уммондай чайқалиб 
тўлиб-тошиб ётган шунча асарлари ораси-
да нима учун айнан шу ғазалгина Ғафур 
Ғуломнинг алоҳида диққатини тортгани-
ни энди-да англагандай бўляпмиз. Ғафур 
домланинг энг кўркам мухаммасларидан 
бири (яккаю ягонаси деса ҳам бўлади) шу 
ғазалга битилган. Тахмис ҳам, унинг сатр-
лари аро силқиб турган дарду ғам, ранжу 
изтироб, алам ва пушаймон алоҳида таҳ-
лил ва тадқиқотни талаб қилади, албатта. 
Ҳозирча келтирилаётган икки парчадан 
ўзингиз ўқиб, хулоса чиқаришингиз мумкин:

Менинг қароғиму онинг жамоли тун 
била тонг,

Менинг заволиму онинг камоли тун 
била тонг,

Менинг куюк маҳим, онинг ҳилоли тун 
била тонг,

Менинг фироқиму онинг висоли тун 
била тонг,

Бу нав даҳрда йўқ эҳтимоли тун била 
тонг.

Нечук тушунтира олдим буни гумон 
элига,

Ҳамиша ишқини қилувчи имтиҳон 
 элига,

Ки бирни икки дейиб бўлмағай замон 
элига,

Ғариб, зулфу юз эрмас букун жаҳон 
 элига:

Кўринмамиш бу иккининг мисоли тун 
била тонг.

Ғафур Ғулом, шак-шубҳасиз, ўз даври, 
ўз замонасининг шоири эди. “Замон куй-
чиси” бўлса-да, ўша даврда ҳар қандай 
халқнинг ҳар қандай шоири ҳам ўз миллий 
шеъри ва овози билан Кремлнинг муҳта-
шам қасрларини забт эта олиш мавқеи ва 
обрў-эътиборига эга бўлмаган. “Кремль 
саройида минбардаги ўзбекман!” сатрини 
эслар экан: “Биз учун ҳозирги кунда “ўзбек” 
ибораси азиздир! — дейди Абдулла ака 
сўзбоши-мақоласида. — Вақт кўрсатдики, 
ҳақиқий ижодкорнинг ўрнини, хотирасини 
турли минбарлардангина эмас, халқ қалби-
дан ахтармоқ керак экан”.

Ғафур Ғулом таваллудининг 120 йил-
лиги муносабати билан Ўзбекистон Ёзув-
чилар уюшмаси кўп китоблар, сайланма 
ва тўпламлар қаторида пири комил шои-
римизнинг “Қиз деган кўнгилнинг қонидан 
бўлур”, дея доим алқаб-эркалаган суюкли 
қизи Олмос опанинг бир жилдлик муҳта-
шам “Танланган асарлар” тўпламини ҳам 
нашр этди. Бу китоб ўқилиши, катта авлод, 
ўрта ва ёш авлод томонидан астойдил му-
толаа қилиниши, китобхонлик танловлари 
ва кўрикларида кенг тарғиб этилиши керак. 
“Уйғоқ хотиралар” туркумидаги салкам бир 
романнинг залвори юкланган “Зилзила” 
номли эсдаликларни шу халқ, шу адабиётга 
дахлдорман деган ҳар бир китобхон ўқиса 
— фойдадан холи бўлмайди. Улуғ шоири-
миз, демакким, шу миллатнинг садоқатли 
фарзанди бўлмиш мавлоно Ғафур Ғулом 
ўз умрининг кунботарида қандай руҳий ва 
қалбий зилзилаларни бошдан кечирганини 
билмоқ, ўқиб-ўрганиб ибрат олмоқ ҳам ҳар 
биримизнинг устозлар номи-ёди олдидаги 
инсоний қарз ва бурчимиз саналади.

Зилзила муносабати билан ватандош-
ларга оғир кунда далда ва мадад бўлсин 
деб 1966 йилнинг 22 июнь куни “Тошкент 
оқшоми” газетаси нашр этила бошланди. 
Газетанинг биринчи сонида, табиийки, қа-
дим Шошнинг замонавий Бош шоири сифа-
тида Ғафур Ғуломнинг табрик сўзи, албат-
та, берилиши керак эди. Устоднинг кўплаб 

катта-кичик мақолалари орасида, айтиш 
мумкинки, умри сўнгида битилган, икки-ик-
ки ярим бетгина шу изҳори дил — у зотнинг 
энг гўзал асарлари қаторидан муносиб жой 
олишга арзийдиган, меҳр ва садоқат уфу-
риб турган юксак мақомдаги чинакам ижод 
маҳсули саналади.

Бевафо умр экан, ўтдию кетди,
Сувга қалқиб борган қизил олмадай.
Тонг ўтди, кун ўтди, оқшом ҳам ўтди,
Шу фурсат мазмунин шимай ҳолвадай.
Ғафур бобонинг жўшқинлигию иштиёқи-

ни кўринг, завқу шавқига, тасвирнинг тоза-
лигига эътибор беринг:

“Тунов оқшом Анҳор қирғоғида битта 
оби нонни увитиб, ботиб бораётган қуёш-
нинг сувдаги майда тўлқинларида жилва-
ланган шуъласини кузатиб ўтирар эдим. 
Юз қадамча нарида, утта қирғоқда, маж-
нунтол тагида бир жуфт қумридай кукула-
шиб ўтирган бир жуфт ёшга кўзим тушиб 
қолди. Санни Худо, жуда ҳавасим келди... 
Агар манов шўх қиз ўз йигити қулоғига ши-
вирлаган сўзидан чорак жумласини менги-
нага шивирласа, агар шу икки навжувон ўз 
кулгиларидан икки пардасини менга ҳадя 
қилсалар, 72 бандли шеърни шу оқшомда 
сайраб турган тўрғай тингунча ёзиб берар-
дим. Ана шу катта шеърдан нақдгина бир 
ғазал шу бўлур эди...”.

Бу дилбар тилаклар газетада босилгач, 
орадан бор-йўғи йигирма кунча ўтар-ўтмай, 
“зўр карвон йўлида етим бўтадай, интизор 
кўзларда ҳалқа-ҳалқа ёш” қолдириб, Ғафур 
бобо тириклар дунёси билан мангу хайр-
лашди. “Халқ учун Ғафур Ғуломнинг вафо-
ти катта балли зилзила бўлди”, деб ёзади 
кейинчалик Олмос опа ўша кунларни хотир-
лаб. Бир жайдари ҳақиқат шундан иборат-
ки, шунча қизғин ижод, дунё-дунё назмий-
насрий асарларни ёзган аллома шоиримиз 
ичидаги асосий гапларни айтолмагандай, 
Ғафур Ғулом билан бирга у кишининг ичи-
да, юрагида бошқа бир Ғафур  Ғулом — бун-
дан ҳам зўр, бундан-да буюкроқ, бундан ҳам 
улуғворроқ Ғафур Ғулом ул улуғ зот билан 
бирга кетгандай туюлаверади...

“Тошкент оқшоми”га бағишланган пор-
лоқ ғазалларига кўп йиллардан буён ҳавас 
қилиб юрардим, ҳавасим соғинчга айла-
ниб, миннатдор шогирдлар номидан ушбу 
машқ-мухаммасни улуғ устоднинг хотира-
сига ният қилдим.

Мамлакат раҳнамоси катта 
анжуманлардан бирида замонамиз 
ёшлари — азиз ўғил-қизларимизга 
мурожаат этаркан, академик шоиримиз 
Ғафур Ғуломнинг оташин сатрлари 
тимсолида шундай мулозамат қилган эди:

Сиз ахир осмонни олмоқ бўлсангиз,
Не учун елкамни тутиб бермайин? 

Давлат минбаридан янграган икки сатр 
шеърнинг таъсир кучи ва тарбиявий 
қамрови, шак-шубҳасиз, беқиёс бўлди. 
Иқтибос асносида “академик шоиримиз” 
иборасига алоҳида урғу бераркан, 
Президентимиз, авваламбор, ўзбек 
адабиётига, устоз адибларимиз номи ва ижоди олдида ўзининг юксак ҳурмат ва 
эҳтиромини билдирган эди. Иккинчи томондан, китоб ва китобхонликни олий 
мақомда тарғиб қилиш, Учинчи уйғониш даври ва келажак бунёдкори бўлмиш 
ёш авлоднинг тўкис билим олиши ва камолга етиши учун барча шарт-шароит 
ва имкониятларни яратишга тайёр эканини, ортга бошқа йўл йўқлигини 
билдируви дил баёноти, ишонч ва эътироф изҳори эди.

Сирожиддин САЙЙИД,
Ўзбекистон халқ шоири

СИЗГА ИНЪОМИМ 
МЕНИНГ

Ғафур Ғулом ғазалига мухаммас

Ғафур Ғулом таваллудининг 120 йиллиги

АКАДЕМИК ШОИРНИНГ 

кунларни эсларкан: “Бизнинг бошимизда 
синмаган, бизни калтакламаган фақатгина 
болалар боғчасининг таёғи қолди, холос”, 
дея Абдулла ака кейинчалик ўкинч ва за-
ҳарханда билан гапириб берган эди.

Устоз Эркин Воҳидов “Ғафур Ғулом би-
лан учрашувлар” номли хотираларида кел-
тиради:

“Ғафур Ғулом дард, изтироб туйғуларини 
ҳам ёзган шоирларнинг бошига тушган фа-
локатларни ўз кўзи билан кўрган адиб эди. 
Шунинг учун ёшларни ҳам бу хил шеърлар 
битишдан қайтаришга уринарди. Азбаройи 
уларни эҳтиёт қилиш, найзабозлардан сақ-
лаш учун ҳам шундай қилар эди. Устоз 1963 
йилда Гулчеҳрахон билан менинг никоҳ тў-
йимда қатнашиб табриклаган. Сўз орасида: 
“Мана, йиғлаб-сиқтаб хотинлик бўлиб ҳам 
олдинг, энди ўлдим-куйдим деган шеърлар-
ни ёзмассан”, деганди. Бу гап ўша кезлари 
менинг баъзи шеърларим кўп мажлисларда, 
матбуотда йиғлоқи, тушкун руҳда ёзилган 
деб танқид қилиниб турганига ишора эди”.

Абдулла ака ҳам Ғафур Ғулом ҳақида 
гап кетганда, оғзаки гурунглардан бирида 
қизиқ бир воқеани нақл қилгани ёдимда 
(Азбаски, мен шу икки устозимиз билан кўп 
мулоқотда бўлганим, уларнинг меҳри ва 
эътиборидан бир қадар баҳраманд бўлга-
ним учун урғуни, асосан, шу икки қадрли 
номга қаратаётганимдан азиз ўқувчи ҳай-
рон бўлмас, деган умиддаман). Бу воқеани 
устоз бирон-бир жойда ёзма шаклда битиб 
қолдирганми-йўқми, билмайман, эсдалик-
ларида ҳам тилга олганидан бехабарман.

“Бир куни мени Ғафур Ғулом ўз уйига 
чақириб қолди, — дея гурунг берган эди 
Абдулла ака. — Қимтиниб-тортиниб бор-
дим. Ғафур Ғуломона услубда у ёқдан-бу 
ёқдан бир нарсаларни сўрагандай бўлди. 
Ўзи кўп гурунглашганиям йўқ. Битта-ярим 
шеърларимни мақтагандай бўлди. Кейин 
бир гап айтди: “Сен билан тарбиявий соат 
ўтказишимни айтишувди. Нимаики кўнг-
лингдан чиқадиган бўлса, ёзиб қолдировур. 
Ҳар кимнинг ҳам гапига қулоқ солаверма. 
Фақат... мабодо, битта-яримта сўраб қола-
диган бўлса, “Ғафур Ғулом мен билан тар-
биявий соат ўтказди”, деб айтишни эсинг-
дан чиқарма. Бўпти, боровур!..”.

Бу гаплардан олти-етти йиллар ўтган-
дан кейин Ёзувчилар уюшмасида “Мен 
кимга суянгайман, биринчи муҳаббатим” ва 
бошқа “тушкун, йиғлоқи руҳдаги” шеърла-
ри учун муҳокама қилиниб, роса танқидга 
учрашини ҳали устоз ҳам, шогирд ҳам шу 
аснода билмас эди. “Партияга суянинг, пар-
тияга!..” деган “йўл-йўриқлар” энди ҳаддан 
ташқари бачкана ва кулгили туюлади.

Гап шундаки, янги навқирон авлод адиб-
лари тимсолида Ғафур Ғулом ҳам, Абдулла 
Қаҳҳор ҳам янги ўзбек адабиётининг янги 
тонгини — яқин келажагини кўрмоқда эди.

Шу маънода, қабоҳат замонларининг бор 
йўқотишларидан зада бўлиб келган, муста-
бид тузум эзиб, мажақлаб ташлаган кекса 
устозлар қалбида бу ёшлар янги ҳаётбахш 
тонготарлар тимсоли бўлиб, катта умид ва 
ишонч уйғотар, шу боис, уларни асраб-авай-
лаш улуғ адибларимиз учун бурч ва виждон 
иши, маълум маънода, виждон тасаллиси 
ҳам бўлган деб ўйлаш мумкин.

1966 йилнинг 25 апрелида (машъум зил-
зиладан бир кун аввал) Душанбе сафаридан 
қайтаётганда самолётда ёнма-ён ўтириб 
келган Эркин ака Ғафур бобога қимтинибги-
на бир савол беради. “Самолётда ўзингизни 
қандай ҳис қиласиз?” деганда жавоб ҳам 
шунга яраша бўлади. Яъни “Самолётнинг 
бирор михи ўзини қандай ҳис қилса, мен ҳам 
шундай”, деб жавоб беради Ғафур муаллим. 
Ҳазиломуз бўлса-да, академик бобонинг 

тун билан тонги


